
tazwurt

« ⵜⵉⵣⵍⴰⵜⵉⵏ ⵏ ⵉⵎⵥⵥⵢⴰⵏⵏ » ⴷ ⵢⴰⵜ ⵜⴰⴷⵍⴰ ⵉ ⵙⵎⵓⵏⴰⵏ 52 ⵏ 
ⵜⵣⵍⴰⵜⵉⵏ ⵉⵇⵇⵏⵏ ⵖⴰⵔ ⵢⵉⴳⵔ ⵏ ⵜⵓⵙⵙⵏⴰ.

ⵜⵉⵣⵍⴰⵜⵉⵏ ⴰⴷ ⵏⵜⵜⴰⴼ ⵉⵜⵜⵏⵜ ⴳ ⵉⴷⵍⵉⵙⵏ ⵏ ⵜⵉⴼⴰⵡⵉⵏ ⴰ ⵜⴰⵎⴰⵣⵉⵖⵜ 
ⵙⴳ ⵓⴷⵍⵉⵙ ⵡⵉⵙⵙ ⵙⵉⵏ ⴰⵔ ⴰⴷⵍⵉⵙ ⵡⵉⵙⵙ ⵚⴹⵉⵚ.

ⵜⴰⴷⵍⴰ ⴰⴷ ⵜⴻⵜⵜⵡⴰⴳ ⵃⵓⵎⴰ ⴰⴷ ⵜⵜ ⴰⵡⵙ ⵜⵃⵏⵊⵉⵔⵉⵏ ⴷ ⵉⵃⵏⵊⵉⵔⵏ 
ⵉⵎⵥⵥⵢⴰⵏⵏ ⴰⴷ ⵍⵎⴷⵏ ⵜⵓⵜⵍⴰⵢⵜ ⴷ ⵜⵉⵏⴷⵉⵜⵉⵏ.

ⵙⴳ 52 ⵏ ⵜⵣⵍⴰⵜⵉⵏ ⴰⴷ, ⵏⵜⵜⴰⴼ ⵜⵉⵣⵍⴰⵜⵉⵏ ⵉⵜⵜⵡⴰⵔⵉⵏ ⵙ ⵜⵎⴰⵣⵉⵖⵜ 
ⵏ ⵢⵉⵥⵥⵍⵎⴹ ⵏⵉⵖ ⵜⴰⵎⴰⵣⵉⵖⵜ ⵏ ⵡⴰⵎⵎⴰⵙ ⵏⵉⵖ ⵜⴰⵎⴰⵣⵉⵖⵜ ⵏ 
ⵢⵉⴼⴼⵓⵙ. ⵎⴰⵛⴰ, ⵙ ⵢⴰⵏ ⵓⵎⴰⵡⴰⵍ ⵉ ⵙⵙⵎⵓⵏⴰⵏ ⵜⵉⵎⵣⴰⵔⴰⵢⵉⵏ ⴰⴷ 
ⵙ ⴽⵕⴰⴹⵜ : ⴰⵎⴰⵡⴰⵍ ⵏ ⵜⵓⵜⵍⴰⵢⵜ ⵜⴰⵏⴰⵡⴰⵢⵜ.

ⴳ ⵓⵎⴳⴳⴰⵔⵓ, ⵏⵙⵏⵉⵎⵎⵉⵔ ⵜⴰⵎⵔⵣⵓⵜ ⴷⴷⵎⵏⴰⵜⵉ ⵎⵔⵢⵎ ⴷ 
ⵉⵎⵔⵣⵓⵜⵏ : ⵅⴰⵍⴰⴼⵉ ⵄⴱⴷⵙⵍⴰⵎ, ⴰⵇⵇⴰ ⴽⴰⵎⴰⵍ, ⵚⵚⵖⵉⵔ 
ⵎⵚⵟⴰⴼⴰ ⴷ ⴱⵓⵣⴰⵏⴷⴰⴳ ⵄⴱⴷⵍⵍⴰⵀ ⵅⴼ ⵜⵉⵖⵔⵉ ⴷ ⵓⵣⵣⵔⴰⵢ 
ⵅⴼ ⵜⵣⵍⴰⵜⵉⵏ.

ⵍⴱⵖⴷⴰⴷⵉ ⵎⵃⵎⵎⴷ
ⵍⴱⵔⴽⴰⵏⵉ ⴱⵓⵛⵕⴰ

ⵙⵏⴷ ⵃⵃⵓ !

ⴰ ⴰⵖⵉ ⵎⴰ ⵉⵏⴷⵓ !
ⴰⵊⵏⵏⴰ ⵉⵜⵜⵓⵙⵓⵙ, 
ⵃⵎⴰ ⴰⴷ ⵉⵖⵎⵉ ⵀⴷⴷⵓ.

ⴷⵎⴰⵏⵉ ⴷ ⵉⵎⵏⴷⵉ,
ⴰⴷ ⴰⵏⵖ ⵉⵛⵛⴰⵔ ⴰⵏⴷⵓ,
ⵎⴻⵎⵎⵉ ⵉⵏⵓ, ⴰⴷ ⵉⵎⵖⴰⵔ,
ⴰⴷ ⴳⴳⵖ ⴰⵕⵥⵥⵜ,
ⴰⴷ ⴰⵙ ⵙⵉⵕⴹⵖ ⵇⵓⴱⴱⵓ.

ⵉⵙⵓⵔⴰⴼ ⵖⵔ ⵜⵉⵏⵎⵍ,
ⵜⴰⵎⴰⵣⵉⵖⵜ ⵓⵔ ⵜⵜ ⵉⵄⴷⴷⵓ,
ⴰⵖⴰⵏⵉⴱ ⵊⴰⵔ ⵜⴹⵡⴹⵉⵏ,
ⴰⵡⴰⵍⵏ ⴷ ⴰⵖⴷⴷⵓ.

ⴰⴷ ⵉⵖⴰⵔ ⵙ ⵜⴼⵉⵏⴰⵖ,
ⴰⴷ ⵉⵖⴰⵔ ⵍⵃⵎⴷⵓ,
ⴰⴷ ⵉⵙⵙⵏ ⴰⵎⵣⵔⵓⵢ,
ⵏ ⵜⵎⵓⵔⵜ ⵙⴳ ⴱⴷⴷⵓ !
ⴰⴷ ⴰⵙ ⵙⵛⵏⵖ ⵜⴼⴰⵡⵜ,
ⵏ ⵜⵖⵔⵉ ⵓⵔ ⵜⵜ ⵉⵜⴻⵜⵜⵓ,
ⵙⵏⴷ ⵃⵃⵓ, ⵙⵏⴷ ⵃⵃⵓ.

ⵉⵔⵣⴼ ⴷ ⵖⴰⵔⵏⵖ ⵓⵎⵡⴰⵏ !

ⵉⵔⵣⴼ ⴷ ⵖⵔⵏⵖ ⵓⵎⵡⴰⵏ,
ⵙ ⵓⵚⵎⵎⵉⴹ ⴷ ⵡⴰⵎⴰⵏ.
ⵏⵏⵉⵖ ⴰⵙ : ⴰ ⵢⵉⵎⵉⵔ,
ⵜⵓⵔⵜⵉⵜ ⵏⵏⵖ ⵜⵙⵔⵓ,
ⴰⴼⴰⵔ ⵏⵏⵙ ⵉⵡⴹⴰ,
ⴰⵙⴽⵍⵓ ⴳⵉⵙ ⵉⵜⵜⵔⵓ.

ⵉⵙⵉⵡⵍ ⴷ, ⵉⵏⵏⴰ ⴰⵢⵉ,
ⴰⴼⴰⵔ ⵏⵏⵉ ⵉⵙⵔⵡⵏ,
ⴰⴷ ⵉⵖⵎⵉ ⴷ ⴰⵣⴳⵣⴰ,
ⴰⴷ ⵉⵖⵎⵉ ⴷ ⵉⴳⵓⵎⵎⴰ,
ⴳ ⵢⵉⵎⵉⵔ ⵏ ⵜⴼⵙⴰ,
ⵙ ⵓⵍⴻⵍⵍⵛ ⴷ ⵜⵎⵅⵙⴰ!

ⴰⴼⵜⵉⵙ

ⴰⵎⴰⵏ, ⴰⵎⴰⵏ, ⴰⵎⴰⵏ, 

ⴰⴼⵜⵉⵙ, ⴰⴼⵜⵉⵙ, ⴰⴼⵜⵉⵙ, 

ⴰⵎ ⵓⵡⵍⴰⴼ ⵏ ⵓⴷⵍⵉⵙ,

ⵉⵜⵜⵡⴰⴽⵍⵓⵏ ⵙ ⵓⵣⴳⵣⴰ, 

ⵙ ⵜⴼⴰⵙⵙⵉⵏ ⵏ ⵓⵎⵉⵖⵉⵙ.

ⴰⵎⴰⵏ, ⴰⵎⴰⵏ, ⴰⵎⴰⵏ, 

ⵜⴳⴳⵓⵔ ⴳⵉⵙⵏ ⵜⴰⵏⴰⵡⵜ, 

ⵜⴳⵎⵎⵔ ⵉⵙⵍⵎⴰⵏ,

ⵜⵣⵏⵓⵣⴰ ⵉ ⵉⵡⴷⴰⵏ.

ⵏⵛⵏⵉⵏ ⵉⵃⵏⵊⵉⵔⵏ, 

ⵏⵜⵜⵉⵔⴰⵔ ⴳ ⵓⴼⵜⵉⵙ,

ⵏⵜⵜⴰⵣⵣⵍ, ⵏⵏⵟⵟⵓ,

ⴳ ⵉⵊⴷⵉ ⵏ ⵓⴼⵜⵉⵙ.

ⴰⵎⴰⵏ, ⴰⵎⴰⵏ, ⴰⵎⴰⵏ, 

ⴰⴼⵜⵉⵙ, ⴰⴼⵜⵉⵙ, ⴰⴼⵜⵉⵙ.

ⵜⴰⵎⵓⵏⵉⵜ

ⵎⵓⵏⵜ ⴷ ⵉⵡ, ⵎⵓⵏⵎⵜ ⵉⴷ,
ⴰⴷ ⵏⴳⴳ ⴰⴼⵓⵙ ⴳ ⵓⴼⵓⵙ
ⴰⴷ ⵏⴱⵏⴰ ⵜⴰⵎⵎⵓⵔⵜ ⵏⵏⵖ,
ⴰⴷ ⵏⵎⵓⵏⵜ ⵉ ⵓⵎⵏⵓⵙ.

ⵎⴰⵍⴰ ⵏⵛⵏⵉⵏ ⵏⵎⵓⵏ,
ⵎⴰⵕⵕⴰ ⴰⴷ ⵅⴰⴼⵏⵖ ⵉⴼⵙⵓⵙ,
ⴰⴷ ⵏⴱⵏⴰ ⴳ ⵓⵎⴰⴹⴰⵍ,
ⴰⴷ ⴷⴰⵢⵏⵖ ⴰⵙⵎⵏ ⵍⴳⵏⵓⵙ.

ⴰⴷ ⵏⵙⵙⵉⵍⵉ ⵜⴰⵛⵏⵢⴰⵍⵜ,
ⴰⴷ ⵜⵜⴰⵍⵉ ⵓⵔ ⵜⴻⵜⵜⵔⵓⵙ.

ⵎⵓⵃⵎⵎⴷ ⵛⴰⵛⴰ

ⵜⵓⵜⵍⴰⵢⵜ ⵉⵏⵓ

ⵜⵓⵜⵍⴰⵢⵜ ⵉⵏⵓ, ⴰ ⵜⴰⵎⴰⵣⵉⵖⵜ,
ⵜⵓⵜⵍⴰⵢⵜ ⵉⵏⵓ, ⴰ ⵜⴰⵎⴰⴳⵉⵜ.

ⴰ ⵜⴰⴼⵙⵓⵜ ⵏ ⵡⴰⵡⴰⵍ,
ⴰ ⴰⵏⵙⴰ ⵏ ⵓⵎⵙⴰⵙⴰ.
ⴳ ⵡⴰⴽⴰⵍ ⵏⵏⵎ, ⵜⵢⵎⴰ ⴷ ⵜⵢⵔⵉ,
ⴳ ⵡⴰⴽⴰⵍ ⵏⵏⵎ, ⵜⵖⵎⵉ ⴷ ⵜⵖⵔⵉ,
ⵜⵓⵍⵉ, ⵜⵓⵍⵉ, ⴳ ⵓⵊⵏⵏⴰ ⵏ ⵓⵎⵢⴰⵙⵙⴰ.

ⴰ ⵜⴰⵎⴰⵣⵉⵖⵜ,
ⴰ ⵜⴰⵎⴰⵣⵉⵖⵜ,
ⴰ ⵜⵓⵔⵜⵉⵜ ⵏ ⵜⵓⴷⵔⵜ,
ⴰ ⴰⵢⴷⴰⵍ ⵏ ⵜⴼⵙⴰ,
ⴰⵙⵙⴰ, ⴰⴷ ⵛⵎ ⵏⵖⵔ,
ⴰⵙⵙⴰ, ⴰⴷ ⵛⵎ ⵏⵍⵙⴰ,
ⴰⴷ ⵏⵃⵡⵡⴹ ⵜⵉⴼⵉⵏⴰⵖ,
ⵙ ⵡⵓⵍⴰⵡⵏ ⴷ ⵜⴰⵙⴰ.

ⵜⵓⵜⵍⴰⵢⵜ ⵉⵏⵓ, ⴰ ⵜⴰⵏⵡⵡⴰⵛⵜ,
ⵜⵓⵜⵍⴰⵢⵜ ⵉⵏⵓ, ⴰ ⵜⴰⵛⵡⵡⴰⵔⵜ
ⵙⴼⴰⵡ ⵜⴰⵎⵓⵔⵜ ⵏⵏⵖ,
ⵖⵎⵉ ⴷ ⴷ ⵜⵉⵎⵅⵙⴰ.
ⴳ ⵢⵉⵎⴰⵏ ⵏ ⵉⵃⵏⵊⵉⵔⵏ,
ⴷ ⴰⵙⵉⵜⵎ ⵉ ⵜⵉⵡⵛⵛⴰ,
ⴳ ⵓⵙⴼⵉⵔⵏⵏ ⵏ ⵉⵙⴳⵎⴰⵏ,
ⴷ ⵓⵙⵍⴻⵍⵍⵉ ⵏ ⵜⴰⵢⵙⴰ,
ⵢⵎⴰ ⴷ, ⵢⵎⴰ ⴷ, ⵢⵎⴰ ⴷ,
ⴳ ⵜⵎⵓⵖⵍⵉ ⵏ ⵓⵎⴽⵔⴰⵣ,
ⴷ ⵜⵏⵏⵉ ⵏ ⵓⵎⴽⵙⴰ.

ⵜⴰⵙⵍⵉⵜ ⵏ ⵓⵏⵥⴰⵕ

ⵜⵉⵔⴱⴰⵜⵉⵏ : ⵡⵉ ⵜⵜ ⵢⵉⵡⵉⵏ ?  
ⵉⵔⴱⴰⵏ     : ⵢⵉⵡⵉ ⵜⵜ ⵓⵏⵥⴰⵕ.
ⵜⵉⵔⴱⴰⵜⵉⵏ : ⵡⵉ ⴰⵙ ⵉⴳⴳⵉⵏ ⵜⴰⵄⴱⵔⵓⵇⵜ, 
               ⵉⵙⵙⵉⵕⴹ ⴰⵙ ⵍⵉⵥⴰⵕ ?
ⵉⵔⴱⴰⵏ     : ⵉⵙⵙⵉⵕⴹ ⴰⵙ ⵜⵜ ⵉⵙⵍⵉ, 
              ⴷ ⵖⴰ ⵢⵓⴹⴰⵏ ⴷ ⴰⵏⵥⴰⵕ.

ⵜⵉⵔⴱⴰⵜⵉⵏ ⴷ ⵉⵔⴱⴰⵏ : 
              ⵜⵍⵖⵓⵏⵊⴰ, ⵜⵍⵖⵓⵏⵊⴰ,
              ⵜⵉⴼⵓⵛⴰⵢ ⵏ ⵓⵏⵥⴰⵕ,
              ⴰⴷ ⵉⵍⵉⵏ ⵉⵣⴰⵎⴰⵔⵏ,
              ⴰⴷ ⵜⵖⵎⵉ ⵜⵓⴳⴰ,
              ⴰⴷ ⵉⵙⵓ ⵡⴰⴽⴰⵍ,
              ⴰⴷ ⵢⴰⵣⵣⵍ ⵉⵖⵣⴰⵔ.

ⵢⴰⵜ ⵜⵔⴱⴰⵜ : 
              ⵜⴰⵙⵍⵉⵜ, ⴰ ⵎⵎ ⵓⵖⵏⵊⴰ,
              ⴰ ⵕⴱⴱⵉ, ⴰⴷ ⵉⴼⴰⵊⴰ.
ⵢⴰⵏ ⵓⵔⴱⴰ :
              ⴰⵖⵏⵊⴰ, ⵉⵙⵙⵎⵍⵉⵍⵉⵃ
              ⴰ ⵕⴱⴱⵉ, ⵙⴻⵙⵙⵓ ⵉⵜⵜ ⵎⵍⵉⵃ !
ⵜⵉⵔⴱⴰⵜⵉⵏ ⴷ ⵉⵔⴱⴰⵏ :
              ⴰⵖⵏⵊⴰ, ⵉⵜⵜⵔ ⴱⴰⵣⵉⵏ
              ⴰ ⵕⴱⴱⵉ, ⵉⵔⵏⵉ ⵜⵉⵥⵥⵉⵏ !

ⴰⴷ ⵙⵙⵓⵏⵖⵖ

ⴳ ⵓⵎⵣⵡⴰⵔ,
ⵙⵙⵓⵏⵖ ⵉⵊⵊ ⵏ ⵓⴷⵔⴰⵔ.
ⴷⴼⴼⵉⵔ ⴰⵙ,
ⵙⵙⵓⵏⵖ ⵜⴰⴼⵓⴽⵜ,
ⵜⴼⴼⵖ ⴷ ⵙⴳ ⵢⵉⵍⵍ
ⵜⵙⵙⵉⵊⵊ ⴷ ⴰⴷ ⵜⵏⵇⴰⵔ.

ⵙⴳ ⵙⵙⵉⵏⵏⵉ,
ⵙⵙⵓⵏⵖ ⵉⵊⵊ ⵏ ⵡⴰⵙⵉⴼ,
ⵓⵏⵏⵓⴹⵏ ⴰⵙ ⵉⵙⴽⵯⵍⴰⵏ
ⵉⵜⵜⴰⵣⵣⵍⵏ ⵙ ⵡⴰⵎⴰⵏ.

ⵖⵔ ⵓⵎⴳⴳⴰⵔ,
ⵙⵙⵓⵏⵖ ⵜⵉⵊⴹⵉⴹⵉⵏ,
ⵉⵟⵟⴰⵡⵏ ⴳ ⵉⴳⵔⴰⵏ.

ⵎⴰⵛⴰ, ⵓⵔ ⴷ ⵉⵇⵇⵉⵏ ⴰⴷ ⵜⴻⵜⵜⵓⴷ
ⴰⵛⵏⵢⴰⵍ ⵏ ⵍⵎⵖⵔⵉⴱ,
ⵉⵛⵟⵟⵃⵏ ⴳ ⵉⵊⵏⵡⴰⵏ
ⵅⴼ ⵜⵇⵉⵛⵛⵜ ⵏ ⵓⴷⵔⴰⵔ.

ⵜⴰⵎⵓⵔⵜ ⵏ ⵜⵛⵓⵏⵉ

ⵜⴰⵎⵓⵔⵜ ⵉⵏⵓ,
ⴰ ⵜⴰⵎⵓⵔⵜ ⵏ ⵜⵎⵅⵙⴰ !
ⵜⴰⵎⵓⵔⵜ ⵉⵏⵓ,
ⴰ ⵓⵍ ⴳ ⵡⵓⵍⴰⵡⵏ ⵉⵔⵙⴰ !

ⴰⴽⴰⵍ ⵏⵏⵎ ⴷ ⵍⵃⵏⵏⵉ ⵅⴼ ⴰⵔⵔⵉⵎⵜ ⵉⵏⵓ ⵢⵓⵖⴰ.
ⵉⴷⵓⵔⴰⵔ ⵏⵏⵎ, ⴷ ⵜⵛⵓⵏⵉ; ⵓⴷⵎ ⵏⵏⵙⵏ, ⴷ ⴰⵣⴳⵣⴰ.
ⵙⵇⴰⴷⴰⵏ ⴷ ⵉⵖⵣⵔⴰⵏ ⵅⴼ ⵓⵖⵎⴱⵓⴱ ⵏ ⵕⵡⴹⴰ.
ⵉⴳⵍⵎⴰⵎⵏ ⵏ ⵡⴰⵎⴰⵏ, ⵜⵓⴷⵔⵜ ⵙⵉⴳⵙⵏ ⵜⵛⵏⴰ.

ⵜⴰⵎⵓⵔⵜ ⵉⵏⵓ,
ⴰ ⵜⴰⵎⵓⵔⵜ ⵏ ⵡⴰⵎⴰⵏ
ⴷ ⵉⴷⵓⵔⴰⵔ ⵏ ⵜⵛⵓⵏⵉ !
ⴰⵇⵇⴰⵎ ⵉⵊⵊ ⵏ ⵓⵙⵇⵙⵉ, ⵉⵏⵉ ⵉⵢⵉ ⵎⴰⵢⵎⵎⵉ ?

ⵔⵄⵡⵉⵏ ⵏⵏⵎ ⴷ ⴰⵖⵏⵏⵉⵊ, ⵉ ⴼⴰⴷ ⴷ ⵜⵙⴻⵙⵙⵉ.
ⵉⵙⵎ ⵏⵏⵎ ⴷ ⴰⵙⵍⵀⴰⵎ, ⵡⵉ ⵜ ⵢⵉⵙⵉⵏ ⴷ ⴰⵥⵖⴰⵍⵉ ?
ⵉⵙⵎ ⵏⵏⵎ ⴷ ⵜⵉⵙⴷⴷⵉⵜ ⵏ ⵜⴰⵔⵢⴰⵙⵜ
ⵅⴼ ⵉⴷⵎⴰⵔⵏ ⵉⵎⵎⵉⵙⵉ.
ⵉⵍⵍ ⵏⵏⵎ ⴷ ⵎⵣⵔⵉ, ⵜⴰⴼⵓⴽⵜ ⵏⵏⵎ ⴷ ⴰⴳⵏⴼⵉ.
ⴰ ⵜⴰⵎⵓⵔⵜ ⵏ ⵜⵏⴰⵎⵉⵜ, ⵉ ⵢⵉⵡⴷ ⴷ ⴰⵏⴰⵎⵉ.

ⵃⵎⴷ ⵣⵣⵢⵢⴰⵏⵉ

ⵜⴰⵎⵎⵓⵔⵜ ⵉⵏⵓ

ⵜⴰⵎⵎⵓⵔⵜ ⵉⵏⵓ !
ⴰ ⵜⴰⵎⵎⵓⵔⵜ ⵏ ⵡⴰⵥⵥⵕⵉ.
ⵜⴰⵎⵎⵓⵔⵜ ⵉⵏⵓ
ⴰ ⵜⴰⵎⵎⵓⵔⵜ ⵏ ⵎⵣⵔⵉ.

ⴷⴰⵢⵎ ⵜⵖⵎⵉ ⵜⵍⴻⵍⵍⵉ,
ⴷⴰⵢⵎ ⵢⵉⵥⵉⴹ ⵓⵍⵉⵍⵉ.

ⵜⴰⵎⵎⵓⵔⵜ ⵉⵏⵓ !
ⴰ ⵜⴰⵢⵔⵉ ⵏ ⵉⵅⵙⴰⵏ.
ⵜⴰⵎⵎⵓⵔⵜ ⵉⵏⵓ,
ⴰ ⵜⵓⵔⵜⵉⵜ ⵏ ⵉⵣⵍⴰⵏ.

ⴷⴰⵢⵎ ⵖⵎⵉⵏ ⵉⵔⴰⵏ,
ⴷⴰⵢⵎ ⵎⵖⴰⵔⵏⵜ ⵜⵙⴷⵏⴰⵏ.

ⵜⴰⵎⵎⵓⵔⵜ ⵉⵏⵓ !
ⵜⴰⵎⵎⵓⵔⵜ ⵉⵏⵓ !
ⴰ ⵉⵎⵎⴰⵙ ⵏ ⵉⵡⴷⴰⵏ.

ⵍⵃⵓⵙⵉⵎⴰ

ⵍⵃⵓⵙⵉⵎⴰ ⴰ ⵜⴰⵙⴽⴽⵓⵔⵜ, 
ⵉⵔⵙⵉⵏ ⵊⴰⵔ ⵉⴷⵔⵓⵔ,

ⵜⵙⴼⵉⵔⵏⵉⵏ ⵖⴰⵔ ⵢⵉⵎⴰⵍ,
ⵜⵜⵛⵜⵛⴰ ⴰⵙ ⵉ ⵕⴱⵃⴰⵕ !

ⴰⵥⵍⵉ ⵏⵏⵎ ⴷ ⴰⵅⵟⵟⴰⵕ,
ⴰⵡⴰⵍ ⵅⴰⴼⵎ ⴷ ⴰⵣⴳⵔⴰⵔ.

ⵍⵎⵊⴷⵓⵍ ⴰⵣⴳⵣⴰ,
ⵅⴼ ⵉⴷⵎⴰⵔⵏ ⵏ ⵓⵊⴷⵉⵔ.

ⵛⵎⵎ ⴷ ⵜⴰⵎⵣⴳⵉⴷⴰ,
ⵏⵛⵛ, ⵓⵙⵉⵖ ⴷ ⴷ ⴰⵎⵃⴹⴰⵕ.
ⵖⵔⵉⵖ ⴷⴰⵢⵎ ⵜⴰⵔⵢⴰⵙⵜ
ⵖⵔⵉⵖ ⴷⴰⵢⵎ ⴰⵄⴼⴼⴰⵕ !

ⵎⵓⵙⴰⵡⵉ ⵙⴰⵄⵉⴷ,
ⵉⵙⴼⵓⴼⴼ ⵉⴷ ⵓⵄⵇⵇⴰ, 1994.

ⴰⴷ ⴰⵔⵉⵖ ⴳ ⵓⵥⵕⵓ

ⴰⴷ ⴰⵔⵉⵖ, ⴰⴷ ⴰⵔⵉⵖ,
ⴳ ⵓⵥⵕⵓ ⵓⵔ ⵉⵎⵃⵃⵉ,

ⴰⴷ ⴰⵔⵉⵖ ⴰⵡⴰⵍ,
 ⴳ ⵉⵣⵍⵍⵉⴼⵏ ⴰⴷ ⵉⵎⵎⵉⵙⵉ

ⴰⵡⴰⵍ ⴷ ⴰⵎⴷⴷⵓⴽⴽⵍ,
ⵙⴳ ⴰⵎⵉ ⵍⵍⵉⵖ ⵙⴳ ⵜⵎⵥⵉ.

ⴰⵡⴰⵍ ⴰⵎ ⵓⵖⴷⴷⵓ,
ⴳ ⴰⵔⵔⵉⵎⵜ ⵉⵏⵓ ⵉⵖⵎⵉ,
ⵟⵟⴹⵖ ⵜ ⵉⴷ ⵙⴳ ⵉⵎⵎⴰ,
ⵙⵡⵉⵖ ⵜ ⴷ ⵜⵉⵙⴻⵙⵙⵉ

ⵙⵡⵉⵖ  ⵜ ⴷ ⵀⵍⵍⴰ ⵔⴰⵔⵓ,
ⵉⵙⵙⵓⴹⵚ ⵉⵢⵉ ⴷ ⴰⵙⵉⵎⵉ,

ⴷ ⵅⴷⴷⵓⵊ ⵙⴳ ⵎⵍⵎⵉ.
ⵖⵏⵏⵊⵏⵜ ⴳ ⵓⵔⴰⵔⵏ,
ⵉⵛⵜⵏ ⴰⴽⴷ ⵜⵏⵏⵖⵏⵉ.

ⵖⵏⵏⵊⵏⵜ ⴷ ⵜⵢⵓⵢⴰⵡⵉⵏ,
ⴳ ⵓⴱⵔⵉⴷ ⵏ ⵕⵄⵕⴰⵚⵉ.

ⴰⴷ ⵜ ⴰⵔⵔⵖ ⵉⵍⴻⵍⵍⵛ,
ⴰⵎⴰⵛⵏⴰⵡ ⵜⴰⵣⵉⵔⵉ,
ⴰⵎ ⵡⴰⵎⴰⵏ ⵏ ⵜⴰⵍⴰ,

ⵉⵜⵜⴰⵣⵣⵍⵏ ⴳ ⵢⵉⵊⴷⵉ.
ⴰⴷ ⴰⵔⵉⵖ ⵙ ⵓⵥⵍⵎⴰⴹ,
ⴰⴷ ⴰⵔⵉⵖ ⵙ ⵓⴼⵓⵙⵉ.

ⵎⴰⵍⴰ ⵜⵅⵙⴷ ⵔⴰ ⴷ ⵛⴽⴽ,
ⵉⵙⵉ ⴷ ⴰⵔⵉ ⴽⵉⴷⵉ,
ⴰⴷ ⵏⴰⵔⵉ ⵜⴰⵔⵉⴼⵛⵜ,

ⵍⴰⵍⵍⴰ ⵜⵕⵓⵃ ⴰⴷ ⵜⵖⵍⵉ,
ⴰⴷ ⵏⴰⵔⵉ ⵜⴰⵎⴰⵣⵉⵖⵜ, 
ⵍⴰⵍⵍⴰ ⵜⵕⵓⵃ ⴰⴷ ⵜⵖⵍⵉ.

ⵃⵎⴷ ⵣⵣⵢⵢⴰⵏⵉ
ⴰⴷ ⴰⵔⵉⵖ ⴳ ⵓⵥⵕⵓ, ⴰⵎⵙⵜⵉⵔⴷⴰⵎ, 1993. 

ⵏⵛⵏⵉⵏ ⴷ ⵜⵎⵥⴰ

ⴰ ⵕⴰⵃ ⴷ ⴰⴷ ⵏⵉⵔⴰⵔ,
ⴰ ⵕⴰⵃ ⴷ ⴰⴷ ⵏⴹⵃⵛ,
ⴰⴷ ⵏⴰⵍⵉ ⵖⵔ ⵜⴰⴳⴰⵏⵜ,
ⴰⴷ ⵏⵉⵔⴰⵔ, ⴰⴷ ⵏⵃⵜⵛ.

ⵎⴰ ⵜⵙⵍⵉⵎ ⵅⴼ ⵜⵎⵥⴰ,
ⵜⵏⵏ ⵉⵜⵛⵉⵏ ⵜⴰⵔⵡⴰ ⵏⵏⵙ,
ⵜⵥⵡⴰ ⵙⴱⵄⴰ ⵏ ⵉⴷⵓⵔⴰⵔ,
ⵜⵔⵣⵣⵓ ⵅⴼ ⵓⵎⴽⵙⴰ ⵏⵏⵙ,
ⵜⵙⵇⵙⴰ ⵜⴰⵣⵉⵔⵉ,
ⵛⵃⴰⵍ ⵊⴰⵔ ⴰⵙ ⴷ ⴰⴽⵉⴷⵙ !

ⵎⴰ ⴷ ⴰⴷⵔⴰⵔ, ⵎⴰ ⴷ ⵙⵉⵏ !
ⵜⵎⴰⵔⵎⵛ ⵉⵅⵙⴰⵏ ⵏⵏⵙ !
ⵏⵛⵏⵉⵏ ⴷ ⵉⵎⵥⵥⵢⴰⵏⵏ,
ⵏⵜⵜⵙⵍⴰ ⵅⴼ ⵜⵉⵙⵙⴰⵔ ⵏⵏⵙ,
ⵎⴰⵏⵉⵙ ⵎⴰ ⵏⴽⴽⴰ,
ⵏⵜⵜⴰⴼ ⵜⵓⵙⵓⵔⵜ ⵏⵏⵙ !

ⵏⵛⵏⵉⵏ ⵄⵎⵎⴰⵔⵙ ⴰⴷ ⵏⵎⵎⵜ,
ⵏⵛⵏⵉⵏ ⵍⴱⴷⴰ ⴰⵇⵇⴰ ⵏⴷⴷⴰⵔ,
ⵎⴰⵍⴰ ⴷ ⵉⵎⵥⵥⵢⴰⵏⵏ,
ⵜⵉⵡⵛⵛⴰ ⴰⵇⵇⴰ ⵏⵎⵖⴰⵔ !

ⵜⴰⵏⴰⵥⵓⵕⵜ ⵜⵉⴼⵢⵓⵔ
ⵜⴰⵇⴰⵕⵉⴹⵜ : ⵎⵓⵍⴰⵢ ⵎⵓⵃⵏⴷ, 2007

ⴰⵢⵓⵔ, ⴰⵢⵓⵔ !

ⴰⵢⵓⵔ, ⴰⵢⵓⵔ !
ⴰⵢⵓⵔ, ⴰⵢⵓⵔ !

ⵉⵏⵉ ⵉⵢⵉ ⵎⵉⵏ ⵜⵜⵡⴰⵔⵉⴷ
ⵙⴳ ⵓⵎⵣⵡⴰⵔ ⴰⵔ ⴰⵎⴳⴳⴰⵔ ?
ⵜⵜⵡⴰⵔⵉⵖ ⵉⴱⵔⵉⴷⵏ ⴱⴹⴰⵏ,
ⵎⴰⵏ ⴰⴱⵔⵉⴷ ⵖⴰ ⵏⴹⴼⴰⵕ !
ⵜⵜⵡⴰⵔⵉⵖ ⴷⵉⵀⴰ ⵜⵎⵥⵉ,
ⵜⵙⵙⵓⵔ ⴰⴽⴷ ⵜⵡⵙⴰⵔ !

ⵉⵜⵜⵔⵓ, ⵉⵖⵟⵟⵕ ⴰⴼⴰⵔ !

ⴰⵢⵓⵔ, ⴰⵢⵓⵔ !
ⴰⵢⵓⵔ, ⴰⵢⵓⵔ !

ⵙⵉⵡⵍ ⵉⵢⵉ ⵅⴼ ⵓⵊⵏⵏⴰ,
ⵜⴰⵎⵎⵓⵔⵜ ⴷ ⵕⴱⵃⵓⵕ.
ⵏⵏⴰⵏ ⴰⴷ ⵉⵡⵡⵜ ⵓⵏⵥⴰⵕ
ⵙ ⵜⵖⴰⵢⴷⵉⵏ ⵏ ⵓⵥⵖⴰⵕ !
ⴰⴷ ⵜⵙⵙⵓ ⴷⴷⵓⵏⵛⵜ
ⵙ ⵡⴰⴼⴰⵔ ⵏ ⵓⴷⴱⵉⵔ !

ⴰⵢⵓⵔ, ⴰⵢⵓⵔ !
ⴰⵢⵓⵔ, ⴰⵢⵓⵔ !

ⵢⵓⵔⴰ ⵜⵜ ⵓⵣⵍⴰⵡⵉ, ⵎⵓⵙⴰⵡⵉ 
ⵙⴰⵄⵉⴷ, ⵉⵔⵉⵔ ⴷⴷ ⵓⵏⴰⵥⵓⵕ, 

ⴽⴰⵔⵉⵎ ⵍⵎⵔⵙⵉ.

ⴰⵛⵏⵢⴰⵍ ⵏ ⵍⵎⵖⵔⵉⴱ

ⴰⵛⵏⵢⴰⵍ ⵉⵏⵓ ⴰⵣⴳⴳⵯⴰⵖ,
ⵙ ⵉⵜⵔⵉ ⵏⵏⵙ ⴰⵣⴳⵣⴰ,
ⴷⴰ ⵉⵏⵣⵣⵖ, ⵢⵓⵍⵉ ⵙ ⵉⴳⵏⵏⴰ.
ⴰⴷ ⵜ ⵢⴰⴷⵊ ⵕⴱⴱⵉ,
ⴽⴽⵓ ⴰⵙⵙ,   ⴰⴼⵍⵍⴰ.
ⵉⵙⴳⴳⵯⴰⵙⵏ ⴷ ⵉⵙⴳⴳⵯⴰⵙⵏ,
ⵉⵥⵉⵍ, ⵉ ⴱⴷⴷⴰ.

ⵜⴰⵎⴰⵣⵉⵔⵜ ⵉⵏⵓ

ⵜⴰⵎⴰⵣⵉⵔⵜ ⵉⵏⵓ ⵉⵔⵡⴰⵏ,
ⴳ ⵡⵓⵍ ⵉⵏⵓ ⴰⴷ ⴳ ⵍⵍⴰⵏ,
ⵜⴰⵎⴰⵣⵉⵔⵜ ⵉⵏⵓ ⵉⵀⵢⵢⴰⵏ,
ⴰⵎ ⵜⵣⵉⵔⵉ, ⵉⵙⵙⵉⴷⴷⴰⵏ.

ⵉⴳⵓⵎⵎⴰ ⴷ ⵉⵛⴰⴽⴰⵏ

ⵎⵛ ⵜⵔⵉⵜ ⴰⴷ ⵜⴳⵜ ⵉⵏⵛⵜ ⵏ ⴱⴰⴱⴰⴽ,
ⵉⵛⴰⴽⴰⵏ ⴳ ⵡⵓⵜⵛⵉ, ⴽⵓ ⴰⵙⵙ, ⵥⵉⵍⵏ ⴰⴽ.
ⵜⴰⵎⴰⵟⵉⵛⵜ ⵜⴰⵣⴳⴳⵯⴰⵖⵜ,
ⵜⴰⵅⵉⵣⵣⵓⵜ ⵜⴰⴱⴰⵟⴰⵟⵜ, ⵓⴼⵏⵜ ⴰⴽ.
ⵎⵛ ⵜⵔⵉⵜ ⴰⴷ ⵜⴳⵜ ⴰⵏⵛⵜ ⵏ ⵉⵎⵎⴰⵎ,
ⵉⴳⵓⵎⵎⴰ, ⴽⵓ ⴰⵙⵙ, ⵥⵉⵍⵏ ⴰⵎ.
ⵜⵜⵛ ⵜⴰⵍⵜⵛⵉⵏⵜ ⵜⴰⵏⴰⴷⴼⴰⵟ,
ⵜⴰⴷⴼⴼⵓⵢⵜ ⴷ ⵜⴼⵉⵔⵙⵜ, ⵓⴼⵏⵜ ⴰⵎ.

ⵜⵓⵏⵏⵓⵏⵜ

ⵢⴰⵏ, ⵙⵉⵏ, ⴽⵕⴰⴹ,
ⵓⵣⵣⵍⴰⵏ ⵉⵛⵉⵔⵔⴰⵏ ⴳ ⵕⴱⴰⴹ,
ⴰⴼⴰⴷ ⴰⴷ ⴰⵡⴹⵏ ⴰⴱⵍⴰⴹ.
ⴽⴽⵓⵥ, ⵙⵎⵎⵓⵙ, ⵚⴹⵉⵚ, 

ⵎⵣⵡⴰⵔⵏ ⴰⵔ ⴰⴼⵜⴰⵙ,
ⴰⴼⴰⴷ ⴰⴷ ⵛⵓⵛⴳⵏ ⴷⵉⵙ.

ⵜⴰⵎ, ⵜⵥⴰ, ⵎⵔⴰⵡ, 
ⵙ ⵜⵓⵏⵏⵓⵏⵜ ⴰ ⵢⴰⵙⴰⵡⵏ,
ⵏⵓⵍⵉ ⴰⵡⵏ ⵅⴼ ⵡⴰⴷⴰⵡ.

ⵜⴰⵢⵎⴰⵜ

ⴰⵎⵎ ⵏⴽⴽⵉⵏ ⴰⵎⵎ ⴽⵎⵎⵉⵏ, 
ⴰⵎⵎ ⵏⴽⴽⵉⵏ ⴰⵎⵎ ⴽⵎⵎⵉⵏ, 
ⴰⵎⵎ ⵓⴼⴳⴰⵏ ⴰⴷ ⴰⵎⵎ ⵡⴰ ⵏⵏ,
ⴰⵎⵎ ⵓⵎⵥⵥⵢⴰⵏ ⴰⵎ ⵓⵎⵇⵇⵔⴰⵏ,
ⴰⵎⵎ ⵓⵎⵍⵍⴰⵍ ⴰⵎⵎ ⵓⴱⵔⴽⴰⵏ,
ⵜⴰⵢⵔⵉ ⴰⵎ ⵓⵛⵏⵢⴰⵍ.

ⴰⵎⵎ ⵏⴽⴽⵉⵏ ⴰⵎⵎ ⴽⵢⵢⵉⵏ, 
ⴰⵎⵎ ⴽⵢⵢⵉⵏ ⴰⵎⵎ ⵏⴽⵉⵉⵏ.
ⴰⵎⵎ ⴰⴼⵕⵉⵇⵢⴰ ⴰⵎⵎ ⵓⵔⵓⴱⴱⴰ,
ⴰⵎⵎ ⴰⵎⵔⵉⴽⴰ ⴰⵎⵎ ⴰⵙⵢⴰ,
ⴰⵎⵎ ⵜⵎⴰⵣⵉⵔⵜ ⵏ ⵓⵙⵜⵔⴰⵍⵢⴰ,
ⵙ ⵜⴰⵢⵔⵉ, ⴰⵙ ⵢⵓⵍⵉ ⵓⴼⴳⴰⵏ.

ⵜⴰⵎⴰⵣⵉⵔⵜ ⵉⵏⵓ

ⵜⴰⵎⴰⵣⵉⵔⵜ ⵉⵏⵓ,
ⴰ ⵜⴰⵎⴰⵣⵉⵔⵜ ⵏ ⵉⴷⴳⵍ
ⴷ ⵡⴰⵔⴳⴰⵏ,
ⴷ ⵜⵉⵏ ⵉⵎⵖⴰⵢⵏ ⵉⵖⵓⴷⴰⵏ.
ⵜⴰⵎⴰⵣⵉⵔⵜ ⵉⵏⵓ, 
ⴰ ⵜⴰⵎⵣⵉⵔⵜ ⵏ ⵢⵉⵍⵍ,
ⴰ ⵎⵎ ⵉⵙⴰⴼⴼⵏ,
ⴰ ⵎⵎ ⵉⴷⵓⵔⴰⵔ ⵓⵎⵍⵉⵍⵏ.

ⵜⴰⵎⴰⵣⵉⵔⵜ ⵉⵏⵓ,
ⴰ ⵎⵎ ⵡⴰⴷⴷⵓⵔ ⴰⵎⵇⵇⵔⴰⵏ,
ⴰⴷ ⴱⴷⴷⵖ, ⴰⴷ ⵛⵎ ⵃⴹⵓⵖ,
ⵙⴳ ⵡⵉⵍⵍⵉ ⵛⵎ ⵉⵙⵙⵔⴽⴰⵏ.

ⵜⴰⴳⴷⵓⵜ

ⴰⵎⵎ ⵏⴽⴽⵉⵏ, ⴰⵎⵎ ⴽⵎⵎ.
ⴰⵎⵎ ⴽⵎⵎⵉⵏ, ⴰⵎⵎ ⵏⴽⴽ.
ⴰⴼⴳⴰⵏ ⴰⴷ, ⴰⵎⵎ ⵡⴰ ⵏⵏ,

ⵙ ⵡⴰⴷⴷⵓⵔ ⴷ ⵉⵣⵔⴼⴰⵏ,
ⵙ ⵜⴰⵢⵔⵉ ⴷ ⵜⵉⵏ ⵡⴰ ⵏⵏ.

ⴰⵎ ⵏⴽⴽⵉⵏ ⴰⵎ ⴽⵢⵢⵉⵏ.
ⴰⵎ ⴽⵢⵢⵉⵏ ⴰⵎ ⵏⴽⴽⵉⵏ.

ⵙ ⵡⴰⵏⵍⵉ ⴰⵙ ⵢⵓⵍⵉ ⵡⴰ ⵏⵏ.
ⵙ ⵉⵖⵏⴰⵏ, ⵉⵜⵜⵓⵜⵜⵉ ⵡⴰ ⵏⵏ.
ⵙ ⵉⵖⵏⴰⵏ, ⵉⵎⵔⵔⵜ ⵡⴰ ⵏⵏ.
ⵙ ⵜⴰⵢⵔⵉ, ⵢⵓⵍⵉ ⵓⴼⴳⴰⵏ.

ⴰⴼⵓⵙ ⴳ ⵓⴼⵓⵙ

ⵎⵛ ⵜⵔⵉⵜ ⴰⴷ ⵏⵎⵎⵓⵙⵙⵓ,

ⴰⴷ ⵏⵙⵔⵙ ⴰⵡⴰⵍ ⵅⴼ ⵡⴰⵢⵢⴰⴹ,
ⴰⴼⵓⵙ ⴳ ⵓⴼⵓⵙ ⴰⵢⵏⵏⴰ ⵉⵥⵥⴰⵢⵏ ⴰⴷ ⵉⴼⵙⵉⵙ.
ⵎⵛ ⵜⵔⵉⴷ ⴰⴷ ⵏⴷⴷⵓ,
ⴰⴷ ⵏⴰⵙⵉ ⴰⴳⴳⵯⴰ,
ⴰⴷ ⵏⴰⴳⵎ ⴰⵎⴰⵏ,
ⴰⴼⵓⵙ ⴳ ⵓⴼⵓⵙ ⴰⵢⵏⵏⴰ ⵉⵥⵥⴰⵢⵏ ⴰⴷ ⵉⴼⵙⵉⵙ
ⵎⵛ ⵜⵔⵉⵜ ⴰⴷ ⵏⴰⵍⵉ,
ⴰⴷ ⵏⵣⵣⵔ ⵉⵙⵏⵏⴰⵏ,
ⵙ ⵜⵉⴷⵉ, ⵏⴽⴽⵙ ⴼⴰⴷ,
ⴰⴼⵓⵙ ⴳ ⵓⴼⵓⵙ ⴰⵢⵏⵏⴰ ⵉⵥⵥⴰⵢⵏ ⴰⴷ ⵉⴼⵙⵉⵙ.
ⵎⵛ ⵜⵔⵉⴷ ⴰⴷ ⵏⴰⵡⴹ,
ⴰⴷ ⵏⵙⵙⵉⵖ ⴰⵙⵉⴷⴷ,
ⴰⴷ ⵏⵥⵥⵄ ⵜⵉⵍⵍⴰⵙ,
ⴰⴼⵓⵙ ⴳ ⵓⴼⵓⵙ ⴰⵢⵏⵏⴰ ⵉⵥⵥⴰⵢⵏ ⴰⴷ ⵉⴼⵙⵉⵙ.

ⵜⴰⵎⵓⵔⵜ ⵉⵏⵓ

ⴰⴷ ⵟⵟⴹⵖ ⵜⵉⵍⴻⵍⵍⵉ ⴳ ⵡⴰⴽⴰⵍ ⵏ ⵜⵎⵓⵔⵜ ⵉⵏⵓ.
ⴼⵔⴳⵖ ⵉ ⵜⵎⴰⵣⵉⵖⵜ ⵜⴰⵎⴰⵜⴰⵔⵜ ⵏ ⵢⵉⵍⵙ ⵉⵏⵓ.

ⴰⴷ ⵙⴱⴷⴷⵖ ⵜⵉⴷⴷⵉ, ⵏⴽⵔⵖ ⵣⵉⴽ ⵖⵔ ⵜⵡⵓⵔⵉ ⵉⵏⵓ.
ⵓⵔ ⵙⵓⵍⴰⵖ ⵜⴰⴳⵓⴼⵉ ⴰⴷ ⵜⵖⵓⴷⵓ ⵜⵓⴷⵔⵜ ⵉⵏⵓ.

ⵎⵙⴰⵙⴰⵖ ⴷ ⵡⵓⵍ ⵉⵏⵓ ⴰⴷ ⵓⵔ ⵣⵍⵖ ⵉⵥⵓⵕⴰⵏ ⵉⵏⵓ.
ⵡⵉⵏ ⴱⴰⴱⴰⵙ ⵏ ⴱⴰⴱⴰⵏⵓ ⵅⴼ ⵡⴰⴽⴰⵍ ⵏ ⵜⵎⵓⵔⵜ ⵉⵏⵓ.

ⵜⴰⵎⴰⵣⵉⵔⵜ

ⴰ ⵜⴰⵎⴰⵣⵉⵔⵜ ! ⴰ ⴰⴽⴰⵍ ⵏ ⵉⵎⵣⵡⵓⵔⴰ ! ⴰ ⵓⵍ ⵊⴰⵊ ⵏ ⵡⵓⵍⴰⵡⵏ !
ⴰ ⵜⴰⵎⴰⵣⵉⵔⵜ ! ⴰ ⵉⵎⴰⵏ ⵏ ⵓⴼⴳⴰⵏ ! ⴰⵢⵏⵏⴰ ⴳ ⵉⵍⵍⴰ ⵜⵍⵍⵉⴷ.
ⵜⵍⵍⴰ ⵜⴰⵢⵔⵉ ⵏⵏⵎ ⴳ ⵡⴰⵎⴰⵏ ⴷ ⵜⵓⴳⴰ, ⵜⵍⵍⴰ ⴳ ⵉⴼⵙⴰⵏ.
ⵜⵍⵍⴰ ⴰⵡⴷ ⴳ ⵓⵣⵡⵓ, ⵜⵉⵍⵉ ⴳ ⵉⵜⵔⴰⵏ.

ⵜⵣⴷⵖ ⴰⴳⵏⵙⵓ ⵏ ⵡⵓⵍ, ⵜⴳⵎⴰ ⴷⴷⴰⵡ ⵜⴰⵙⴰ.
ⴽⵎⵎ ⴰⵙ ⴷⴰ ⵜⵜⵉⵔⵉⵔⵏ ⵉⵊⴹⴰⴹ ⵏ ⴽⵓ ⴰⵙⵙ ;
ⵙⴳ ⵢⵉⵍⵢ ⵏ ⵜⵉⴼⴰⵡⵉⵏ ⴰⵔ ⵉⵖⵍⵍⴰⵢⵏ ⵏ ⵜⴰⴼⵓⴽⵜ.
ⵜⴽⵛⵎⴷ ⴷⵉⵖ ⵜⵡⴰⵔⴳⵉⵜ ⵏ ⵢⵉⴹⴰⵏ ⵙ ⵜⴰⵢⵔⵉ.

ⵜⴰⵎⴰⵣⵉⵔⵜ, ⴰ ⵉⵎⴰⵏ ⵏ ⵓⵎⵣⵔⵓⵢ ⵙ ⵜⵜⵉⴷⵉⵔⵖ ⴰⵙⵙⴰ !
ⴰ ⴰⵎⴰⵏ ⵏ ⵉⵔⵉⴼⵉ ⵉⵏⵓ ! ⴰ ⴰⵙⵉⴷⴷ ⵏ ⵜⵉⴹⵜ ⵉⵏⵓ !
ⴰⴷ ⴷⵓⵢⵖ ⵙ ⵡⵏⵏⴰ ⴷ ⵉⴳⴳⵯⵣⵏ ⴰⴷ ⵉⵏⴹⵓ ⵖⵉⴼⵎ.
ⴰⴷ ⵎⵡⴰⵜⵖ, ⵎⵙⵏⵖⴰⵖ ⵖⵉⴼⵎ ⵎⴰⵔ ⴰⴷ ⵜⴻⵜⵜⴷⴷⵔⴷ, ⴰ 
ⵜⵉⵏⵓ !

ⵃⵎⴰⴷ ⵃⴷⴷⴰⵛⵉ

ⵜⵉⵎⵇⵇⵉⵜ ⵏ ⵓⵏⵥⴰⵕ

ⵉⵔⵓⴳⴳⴰ ⵏ ⵢⵉⵍⵍ, ⵉⵎⴰⵏ ⵉⵏⵓ,
ⵜⴰⴼⵓⴽⵜ ⴷ ⵜⵣⵖⵍⵜ ⴷ ⵡⴰⴹⵓ,
ⴷ ⵓⵙⵎⴰⵔ ⵏ ⵜⵓⴷⵔⵜ ⵉⵏⵓ.
ⵙⴳ ⵓⵏⵥⴰⵕ ⴰⵔ ⴰⴷⴼⵍ,
ⵙⴳ ⵜⴰⴳⵓⵜ ⴰⵔ ⴰⵎⵜⵏⴰ,
ⵜⵓⴷⵔⵜ ⵏ ⴽⵓ ⵢⴰⵏ ⴰⵢⴷ ⴳⵉⵖ,
ⴳ ⵡⴰⴽⴰⵍ ⴷ ⵉⴳⵏⵡⴰⵏ.

ⴰⵢⵢⵓⵔ

ⴰ ⴰⵄⵔⵉ ⵉⵏⵓ ! ⵢⵓⵍⵉ ⴷ ⵡⴰⵢⵢⵓⵔ
ⴷ ⵢⵉⵜⵔⵉ ⵜ ⵉⴷ ⵉⵟⵟⴼⴰⵕⵏ,
ⵉⵙⵙⵓⴷⴰ ⵡⴰⴽⴰⵍ ⵏ ⵓⵎⵓⵔ.

ⴰ ⴰⵄⵔⵉ ⵉⵏⵓ ! ⴰⵢⵓⵔ, ⵢⵓⵍⵉ ⴷ,
ⵢⴰⵖⵓⵍ ⵢⵉⴹ ⵉⵙⵙⵓⴷⴷⴰ,
ⵣⵉ ⵜⵉⵍⵍⴰⵙ, ⵓⵔ ⵉⴳⴳⵯⵉⴷ.

ⴰⵢⵢⵓⵔ ⵏⵏⵖ ⵉⴳⴰ ⵜⴰⵣⵉⵔⵉ,
ⴳ ⵉⴳⵏⵏⴰ, ⵉⴳⵔⴰ ⵜⴰⵖⵓⵔⵉ
ⵉ ⵡⵏⵏⴰ ⵉⵔⴰⵏ ⴰⴷ ⵖⵓⵔⵙ ⵢⴰⵍⵉ.

ⵜⴰⵎⴰⵣⵉⵖⵜ

ⵙⴳ ⵜⵎⴰⵣⵉⵔⵜ ⵏ ⵜⵍⴻⵍⵍⵉ.

ⵉⵅⴼ ⵏⵏⵙ, ⵉⴷⵓⵔⴰⵔ.
ⵉⴷⵎⴰⵔⵏ ⵏⵏⵙ, ⵉⵣⵓⵖⴰⵔ.
ⴰⴽⴰⵍ ⵏⵏⵙ, ⴰⵡⴰⵍ ⵉⵏⵓ.
ⵉⵍⵍ ⵏⵏⵙ, ⵉⵥⵕⵉ ⵉⵏⵓ.

ⴰ ⵉⵎⵎⴰ ! ⴰ ⵜⴰⵎⴰⵣⵉⵖⵜ !
ⴰ ⵉⵎⵎⴰ ! ⴰ ⵜⴰⵎⴰⵣⵉⵔⵜ !
ⴰ ⵜⴰⴷⴷⴰⵔⵜ ⵏ ⵡⵓⵍⵓⵖ.
ⴰ ⵉⴳⵏⵡⴰⵏ ⵏ ⵡⵓⵎⵓⵖ.

ⵜⴰⵎⴰⵣⵉⵖⵜ, ⵜⴰⵎⴰⵣⵉⵔⵜ
ⵉⵎⵎⴰ ⵉⵏⵓ, ⵜⵓⴷⵔⵜ ⵉⵏⵓ

ⵜⵉⴼⵙⴰ

ⵜⵉⵡⵉ ⴷ ⴰⵏⵔⵖⵉ ;
ⵜⴷⴷⴰ ⴷ ⵜⵉⴼⵙⴰ
ⵜⵉⵡⵉ ⴷ ⴰⵍⴷⵊⵉⴳ.
ⵉⵣⵣⵉⵣⵡ ⵓⵍⵎⵓ,
ⵉⵣⵣⵉⵣⵡ ⵓⵙⴽⵍⵓ.
ⵉⴳⴰ ⵓⴷⴼⵍ ⴰⵎⴰⵏ
ⴳ ⵉⵖⴱⵓⵍⴰ ⵢⵓⵔⴰⵏ ;
ⴰⵔ ⵜⵜⵔⵓⵏ ⵉⵖⵣⵔⴰⵏ
ⵙ ⵜⵓⵎⵎⵔⵜ ⵉⵙ ⵙⵡⴰⵏ.
ⵉⵣⵣⵉⵣⵡ ⵓⵍⵎⵓ ;
ⵉⵣⵣⵉⵣⵡ ⵓⵙⴽⵍⵓ.
ⵉⵍⴷⵊⵉⴳⵏ ⴳⴳⵓⴷⵉⵏ ;
ⴳ ⵓⴳⴷⴰⵍ ⵏ ⵉⴼⵔⴰⵏ.
ⵙⵖⵕⵓⵕⴹⵏ ⵉⴳⵏⵡⴰⵏ
ⴷ ⵉⵛⴰⵍⵏ ⵉⵕⵡⴰⵏ.

ⵜⵓⵔⴰ ⵜⵜ : ⵀⵏⵏⵓ ⵍⵄⵕⵊ ⴳ « ⵜⵉⵣⵍⴰⵜⵉⵏ ⵉⵏⵓ »
ⴰⵙⵉⵏⴰⴳ ⴰⴳⵍⴷⴰⵏ ⵏ ⵜⵓⵙⵙⵏⴰ ⵜⴰⵎⴰⵣⵉⵖⵜ, 2005.

ⵜⴰⵎⵖⴰⵔⵜ

ⵉⵃⴹⴰⵏ ⴰⵎⵣⵔⵓⵢ,
ⵇⵇⵉⵙ ⵉ ⵎⴰⴷ ⵜⵥⵕⵉⴷ ;
ⵇⵇⵉⵙ ⵉ ⵎⴰⴷ ⵉⵣⵔⵉⵏ ;
ⵇⵇⵉⵙ ⵉ ⴹⴰⵕⵜ ⵓⵥⵟⵟⴰ.
……
ⵙⵉⵡⵍ ⵉ ⵅⴼ ⵉⵎⴷⵢⴰⵣⵏ,
ⵜⵉⵎⵖⵔⵉⵡⵉⵏ ⴷ ⵉⵃⵉⴷⴰⵙ ;
ⵙⵉⵡⵍ ⵉ ⵅⴼ ⵉⵏⵖⵎⵉⵙⵏ,
ⵏ ⵡⵓⵙⵙⴰⵏ ⵏⵏⴰ ⵉⴼⵔⵉⵏ ;
ⵙⵉⵡⵍ ⵉ ⵅⴼ ⵉⵎⵏⵖⴰⵏ ;
ⴷ ⵉⵔⴳⵣⵏ ⵉⵄⵥⵥⴰⵏ.
…….

ⵎⵓⵃⴰ ⵎⵍⵍⴰⵍ
ⴰⵏⵣⵡⵓⵎ, 1996, ⵜⴰⵙⵏⴰ 40.

ⴼⴰⵣⴰⵣ

ⵉⵙⵓⵍ ⴰⴷ ⴷ ⵉⵙⵙⵉⵍⵉ ⴰⵍⴰ ⴰⴷ ⵉⵙⵙⵍⵀⵓ ;
ⵉⵙⵓⵍ ⴰⴷ ⵉⵅⵉⵜⵔ ⴰⴷ ⵜ ⴰⵏⵏⵉⵏ ⵉⵏⵊⴷⴰ ;
ⵉⵙⵓⵍ ⵓⵎⴰⵍⵓ ⵏⵏⵛ ⴰⴷ ⵜ ⴰⵎⵥⵏ ⵉⵎⵣⴷⴰⵖ ;
ⵙⴳ ⵎⴰⵢⴷ ⵍⵍⴰⵏⵜ ⵜⵎⵙⵎⵓⵏⵉⵏ ⴳ ⵓⴷⵖⴰⵔ ;
ⵙⴳ ⵎⴰⵢⴷ ⵓⵙⵉⵏ ⴰⵢⵜ ⵓⵅⴰⵎ ⵏⵏⵛ ⴰⵏⵣⴳⵓⵎ,
ⵙⴳ ⵎⴰⵢⴷ ⵜⵜⵉⵍⵉⵏ ⴽⵓⵍⵛⵉ ⵏⵏⵙⵏ ⴳ ⵓⴳⵔⴰⵡ.
ⵉⵚⵃⴰ ⵓⵢⵏⵏⴰ ⵖⵉⴼⵛ ⵉⵜⵜⵉⵏⵉ ⵓⵎⵣⵔⵓⵢ ;
ⵉⵚⵃⴰ ⴰⵛ ⵓⵎⵓⵔ ⵓⵔ ⵛ ⵉⵍⴰⵎⵎⴰ ⴰⴳⴳⵯⴷ ⵢⵓⴽ.
ⵉⵚⵃⴰ ⵓⴼⵔⴰⴳ ⵏ ⵜⵎⴰⴳⵉⵜ ⵏⵏⴰ ⴰⵖ ⵜⴳⵉⵜ ;
ⵉⵚⵃⴰ ⵓⵖⴱⴰⵍⵓ ⵏⵏⵛ ⵉⵙⵙⵓⴼⵖ ⵜⵉⵔⴳⴳⵯⵉⵏ.

ⵍⴰⴽⴱⵉⵔ ⵍⵖⴰⵣⵉ
ⵉⵏⵓⵥⴰⵕ, 2007.

ⵓⵔ ⵔⵉⵖ ⴰⴷ ⵎⵎⵜⵖ

ⵓⵔ ⵔⵉⵖ ⴰⴷ ⵎⵎⵜⵖ
ⴰⵔ ⴷ ⵙⴼⵍⴷⵖ ⵉ ⵜⴰⴹⵚⴰ ⵏ ⵉⴼⵔⴰⵅ ⴳ ⵓⵎⴰⴹⴰⵍ.

ⵓⵔ ⵔⵉⵖ ⴰⴷ ⵎⵎⵜⵖ 
ⴰⵔ ⴷ ⵉⵊⵊⴰⵡⵏ ⴽⵓ ⴰⴼⵔⵓⵅ ⴳ ⵉⵖⵔⵎⴰⵏ.

ⵓⵔ ⵔⵉⵖ ⴰⴷ ⵎⵎⵜⵖ 
ⴰⵔ ⴷ ⴰⵏⵏⴰⵢⵖ ⵜⵉⵔⴱⴰⵜⵉⵏ ⵇⵇⴰⵃ ⵊⴰⵊ ⵏ ⵜⵉⵏⵎⵍ.

ⵓⵔ ⵔⵉⵖ ⴰⴷ ⵎⵎⵜⵖ 
ⴰⵔ ⴷ ⴰⵎⵥⵏ ⵉⵎⵥⵥⵢⴰⵏⵏ ⴰⵎⵓⵔ ⵏⵏⵙⵏ ⴷ ⵢⵓⵙⴰⵏ.

ⵜⴰⴳⴹⵉⴹⵜ

ⵜⴰⴳⴹⵉⴹⵜ ⵖ  ⵡⵓⵔⵜⴰⵏ
ⴰⵔ ⵜⴻⵜⵜⵉⵏⵉ ⵉⵣⵍⴰⵏ
ⴰⵔ ⵜⴻⵜⵜⴰⵢⵍⴰⵍ ⵖ ⵉⴳⵏⵡⴰⵏ
ⴰⵔ ⵜⴻⵜⵜⵔⵓⵙ ⴼ ⵉⵥⵕⴰⵏ
ⴰⵔ ⵜⵙⵙⴰ ⵖ ⵡⴰⵎⴰⵏ
ⴰⵔ ⵜⵙⵉⴳⴳⵉⵍ ⵖ ⵓⵔⵜⴰⵏ
ⵙ ⵓⵎⵜⵛⵓ ⵉ ⵡⵓⵚⴹⵓ
ⴰⴷ ⵉⵎⵖⵓⵔ ⴰⴷ ⵉⴷⴷⵓ
ⴰⴷ ⵉⵡⵔⴰⵔ ⵖ ⵓⴱⴰⴷⵓ.

ⴰⵎⵡⴰⵏ

ⴰⴷⴷⴰⴳ ⵉⵍⵓⵃ ⴰⴼⵔⴰⵡ
ⴰⴽⴰⵍ ⵉⵇⵇⵏ ⵙ ⵓⵏⵥⴰⵕ

ⴰⵎⵡⴰⵏ ⴰⵢⴰⴷ ⵉⵍⵍⴰⵏ
ⵉⵙⵏⴼⵍ ⵜⵉⵎⵍⵙⵉⵜ
ⴰⵣⴰⵖⴰⵔ ⵓⵍⴰ ⴰⴷⵔⴰⵔ
ⴰⴷ ⵢⵉⵢⵢⵍⵏ ⵉ ⵜⴼⵙⵓⵜ
ⴰⵎⵡⴰⵏ ⴰⵢⴰⴷ ⵉⵍⵍⴰⵏ
ⴰⴷⴷⴰⴳ ⵉⵍⵓⵃ ⴰⴼⵔⴰⵡ
ⴰⴽⴰⵍ ⵉⵇⵇⵏ ⵙ ⵓⵏⵥⴰⵕ

ⴰⵎⵡⴰⵏ ⴰⵢⴰⴷ ⵉⵍⵍⴰⵏ
ⴰⵔ ⵉⵙⵏⴼⴰⵍ ⵉⴽⵯⵍⴰⵏ
ⵏ ⵡⴰⴽⴰⵍ ⵓⵍⴰ ⴰⴼⵔⴰⵡ
ⵢⵉⵍⵉ ⵡⴰⴹⵓ ⴳⴳⵓⵜⵏⵉ

ⵃⵎⴰⴷ ⵄⴰⵚⵉⴷ

ⴰⴷⵡⴰⵙ

ⴰⵔ ⵉⵛⵜⵜⴰ ⵉⵛⴰⴽⴰⵏ,
ⵜⵉⵎⵉⵟⴰⵛⵉⵏ ⵜⵉⵣⴳⴳⵯⴰⵖⵉⵏ, 
ⵜⵉⵅⵉⵣⵣⵓⵜⵉⵏ ⵜⵉⵍⵜⵛⵉⵏⵉⵏ,
ⵜⵉⵔⴽⵎⵉⵏ ⵜⵓⵎⵍⵉⵍⵉⵏ.
ⵢⴰⵏ ⵉⵔⴰⵏ ⴰⴷⵡⴰⵙ, 
ⴰⵔ ⵉⵛⵜⵜⴰ ⵉⴳⵓⵎⵎⴰ,
ⵜⵉⵍⵉⵜⵛⵉⵏⵉⵏ ⵎⵎⵉⵎⵏⵉⵏ,
ⵜⵉⴼⵉⵔⴰⵙ ⵀⵢⵢⴰⵏⵉⵏ,
ⵜⵉⵍⴱⴰⵏⴰⵏⵉⵏ ⵏⵡⴰⵏⵉⵏ.

ⵜⴰⵣⵣⵍⴰ

ⵎⴰⵙⵉⵏ ⴷ ⵜⵉⵍⵉⵍⴰ
ⴰⵔ ⵜⵜⵎⵙⴰⵡⵍⵏ ⴼ ⵛⴰⵍⴰ
ⵖ ⵓⴱⴰⵔⴰⵣ ⵏ ⵜⴰⵣⵣⵍⴰ
  ⵉⵙⴰⵡⵍ ⵎⴰⵙⵉⵏ ⵉⵏⵏⴰ :
  ⵜⵓⵏⵏⵓⵏⵜ ⵏ ⵜⴰⵣⵣⵍⴰ
  ⴰⵙⵙⴰ ⵓⵍⴰ ⴰⵙⴽⴽⴰ.
    ⵜⵙⴰⵡⵍ ⵜⵉⵍⵉⵍⴰ ⵜⵏⵏⴰ : 
    ⵔⴰⴷ ⴰⴽⴽⵯ ⵏⴳ ⵉⵎⵣⵡⵓⵔⴰ
    ⵖ ⵓⴱⴰⵔⴰⵣ ⵏ ⵜⴰⵣⵣⵍⴰ.

ⵕⵥⵎ ⵉⵢⵉ ⵓⵍ ⵏⵏⴽ

ⵏⵇⵇⵔⵖ ⵜⵉⴼⵍⵓⵜ ⵏⵏⴽ
ⵏⵇⵇⵔⵖ ⵓⵍ ⵏⵏⴽ
ⵎⴰⵅⵅ ⵓⵔ ⵉⵢⵉ ⵜⵔⵉⵜ
ⴰⴼⴳⴰⵏ ⴰⴷ ⴳⵉⵖ

                     ⵏⴽⴽ ⵣⵣⵖ ⴰⴼⵔⵉⵇⵢⴰ
                      ⵏⴽⴽ ⵣⵣⵖ ⴰⵙⵢⴰ
             ⵏⴽⴽ ⵣⵣⵖ ⴰⵎⵔⵉⴽⴰ
                      ⴰⴼⴳⴰⵏ ⴰⴷ ⴳⵉⵖ
                      ⵕⵥⵎ ⵉⵢⵉ ⵓⵍ ⵏⵏⴽ.

ⴳⵉⵖ ⴰⵡⵔⴰⵖ
ⴳⵉⵖ ⴰⵎⵍⵍⴰⵍ
ⴰⴼⴳⴰⵏ ⴰⴷ ⴳⵉⵖ
ⵕⵥⵎ ⵉⵢⵉ ⵓⵍ ⵏⵏⴽ.

ⵕⴰⵛⵉⴷ ⵏⴰⵊⵉⴷ ⵙⵉⴼⴰⵡ

ⵉⵎⵟⵟⴰⵡⵏ ⵏ ⵓⵙⵖⴰⵔ

ⴰⵔ ⵢⴰⵍⵍⴰ ⵓⵙⵖⴰⵔ  ⴰⵖⵏ ⵜⵏ ⵉⵔⴰⴼⴰⵏ
ⴰⵔ ⵢⴰⵍⵍⴰ ⵓⵙⵖⴰⵔ ⵉⴱⴱⵉ ⵜⵏ ⵓⴼⴳⴰⵏ
ⴰⵔ ⴳⵉⵙⵏ ⵉⵣⴷⴷⵎ ⴰⵔ ⵉⵙⵙⵏ ⵙⵙⵔⵖⴰⵏ
ⵢⴰⵙⵓⵙ ⵓⵊⴷⴷⵉⴳ ⴰⴽⵓⴼⵏ ⵉⵥⵓⵕⴰⵏ
ⵙⵍⵍⴰⵖ ⵉ ⵡⴰⴷⴷⴰⴳ ⵙⵙⵏⵖ ⵎⴰ ⴰⴷ ⵉⵍⵍⴰⵏ ;
ⵓⵔ ⵙⴰⵔ ⵙⵓⵍ ⵙⴽⵔⵖ ⵎⴰⴷ ⵜⵏ ⵉⵙⵙⴰⵍⵍⴰⵏ ;

« ⵜⵉⵣⵍⴰⵜⵉⵏ ⵉⵏⵓ », 
ⴰⵙⵉⵏⴰⴳ ⴰⴳⵍⴷⴰⵏ ⵏ ⵜⵓⵙⵙⵏⴰ ⵜⴰⵎⴰⵣⵉⵖⵜ, 2005.

ⴷⴰⵢⴷⴷⴰ

ⴷⴰⵢⴷⴷⴰ ⴰ ⴱⵓⵜⴳⵔⴰ,
ⴰⵙⵉ ⴰⴹⴰⵕ ; ⵜⵙⵔⵙⵜ ⴰⴹⴰⵕ ;

ⴰⴷ ⵏⵏ ⵏⴳ ⵛⴰⵍⴰ ⵖ ⵓⴱⴰⴷⵓ,
ⵢⴰⵏ, ⵙⵉⵏ ,  ⴽⵕⴰⴹ !
ⵏⴽⴽⵉ ⵍⴽⵎⵖ ⴷⴰⵔ ⵡⴰⵏⵓ,
ⴽⵉⵢⵢⵉ ⵙⵓⵍ ⵖ ⵓⵎⴰⵍⵓ.

« ⵜⵉⵣⵍⴰⵜⵉⵏ ⵉⵏⵓ », 
ⴰⵙⵉⵏⴰⴳ ⴰⴳⵍⴷⴰⵏ ⵏ ⵜⵓⵙⵙⵏⴰ ⵜⴰⵎⴰⵣⵉⵖⵜ, 2005.

ⴱⵓⵙⴰⵍⵎ

ⴰⵍⴰ ⵍⴰⵢ ⵍⴰⵍⴰ ⵍⴰⵍⴰ ⵍⴰⵢ ⴷⴰⵍⴰⵢ
ⵢⴰⵏ ⵓⵜⴱⵉⵔ ⵉⵊⵍⴰ ⵖ ⴷⴷⵓⵏⵉⵜ ⵍⴰⵃ ⴰⵙⵏ,
ⵎⴰⴷ ⴷ ⵉⵜⵜⴳⴰⵡⴰⵔ ⵉⴳ ⴰⵎⵣⵡⴰⴳ ⵏ ⵜⴳⵎⵎⵉ ⵏⵏⵙ,
ⴰⵙ ⵎⵇⵇⴰⵔ ⴰⵔ ⵢⴰⵍⵍⴰ ⴷ ⵓⵎⵣⵡⴰⴳ ⵏ ⵜⴳⵎⵎⵉ ⵏⵏⵙ,
ⵉⵎⵎⴰ ⵢⴰⵏ ⵎⵉ ⵏⵏ ⵉⴹⵕ ⵓⵙⴳⴳⵯⴰⵙ ⴰⴷ ⵓⵔ ⵉⵜⵜⵏⴷⵎ,
ⵉⵇⵇⴰⵏ ⴷ ⵉⵖ ⴷⴰⵖ ⵉⴽⵔⵣ ⴰⴷ ⵉⵏⵎⵓⴳⴳⵓⵔ ⴷ ⵚⵚⴰⴱⵜ …

ⴰⵎⴰⵔⴳ ⵏ ⵕⵕⴰⵢⵚ ⴰⵎⵏⵜⴰⴳ, 1996.

ⴰⵎⴰⵔⴳ

ⵉⵍⴰⵏ ⵉⴽⵯⵍⴰⵏ ⴷ ⵡⴰⴹⵓ ⵔⴰⵏ ⵜ ⴰⴽⴽⵯ ⵎⵉⴷⴷⵏ
ⴰⵏⵣⴳⵓⵎ ⵏⵜⵜⴰ ⴷ ⵜⴳⵓⴹⵉ ⵢⴰⵏ ⴳ ⵍⵍⴰⵏⵜ
ⴰⵎⴰⵔⴳ, ⵉⴳⴰ ⴷⴰⵔⵉ ⵣⵓⵏ ⴷ ⵜⴰⴼⵓⴽⵜ
ⴰⵔ ⵉⵙⵙⵉⵙⴼⵉⵡ ⵖ ⵜⵓⴷⵔⵜ ⵓⵙⵙⴰⵏ ⵏⵏⵖ
ⴰⵎⴰⵔⴳ, ⵉⵍⵍⴰ ⵖ ⵓⴳⵏⵙ ⵏ ⵜⴰⵙⴰ ⵉⵏⵓ
ⵉⵖ ⵉⵎⵎⵔ ⵡⵓⵍ ⵉⵏⵓ ⴰⴷ ⵉⵙⵙ ⵏⵜⵜⵉⵔⵉⵔ

ⵜⴰⴽⵜⴱⵉⵢⵜ (ⵜⵉⵎⵉⵜⴰⵔ 1989)

ⵜⴰⴽⵜⴱⵉⵢⵜ ⵀⴰⵜⵉ ⵜⵔⵖⴰⵎⵜ
ⴳⵉⵙ ⴰ ⵜⵉⴼⴰⵡⵉⵏ
ⵜⴳⴰ ⵏⵏ ⵉⵅⴼ ⵖ ⵉⴳⵏⵏⴰ
ⵣⵓⵏ ⴷ ⴰⴳⴳⵓ ⵎⴰⵛⵛ ⵏⵜⵜⴰⵜ
ⵜⵕⵥⴰ ⵉⵎⴰⵙⵙⵏ ⵏ ⵓⵣⵎⵣ
ⴰⵊⴰⵡⵓ ⵜⵏⵔⴰ ⵜ
ⵜⴰⴽⵜⴱⵉⵢⵜ ⴱⵉⴷⴷⵏⵜ
ⴰⵔ ⴰⵖ ⵜⴰⴽⴽⴰ ⵜⵉⵎⵉⵜⴰⵔ
ⵏ ⵡⵉⵍⵍⵉ ⵣⵔⵉⵏⵉⵏ,
ⵡⵉⵍⵍⵉ ⵓⴳⵔⵏⵉⵏ ⵉⵙⵏⴷⴰⵔ
ⵍⵓⵍⵏ ⵖ ⵓⴷⵔⴰⵔ ⴼⴼⵓⵖⵏ ⴷ
ⴰⵙⴰⴼⵓ ⵖ ⵓⴼⵓⵙ
ⴰⵖⴰⵔⴰⵙ ⴷ ⵓⴳⴰⵢⵢⵓ ⴼⴰⵡⵏ,
ⵓⵍ ⵉⴳⴰ ⴰⵥⴰⵡⴰⴹ. ⵄⵍⵉ ⴰⵣⴰⵢⴽⵓ (1942-2004)

ⴰⴼⵔⵉⵡⵏ

ⵎⵇⵇⵔⴰⵏ, ⴰ ⵎⵇⵇⵔⴰⵏ
ⵎⵇⵇⵔⴰⵏ ⴰⵎⵥⵥⴰⵏ !

ⵉⴳⴹⴰⴹ, ⴷⴰ ⵜⵜⵉⵔⵉⵔⵏ ⴷⵉⴳⵙ.
ⵉⵏⵏⴰ ⴰⵙⵏ : « ⴰ ⴰⵢⵜⵎⴰ !
ⵔⵉⵖ, ⵔⵉⵖ, ⵔⵉⵖ, ⵔⵉⵖ, ⵔⵉⵖ, ⵔⵉⵖ, ⵔⵉⵖ
ⴰⴼⵔⵉⵡⵏ, ⴰⴷ ⵖⵓⵔⵉ ⵉⵍⵉⵏ
ⴰⴷ ⴷⴷⵓⵖ ⴳ ⵉⴳⵏⵏⴰ,
ⴰⴷ ⵔⵔⴰⵙⵖ ⵅⴼ ⵉⵙⴽⵯⵍⴰ
ⵏⵉⵏⵉ ⵉⵣⵍⴰⵏ ⴷ ⵉⵙⴼⴰⴼⴰⵏ
ⴳ ⵜⵉⴼⴰⵡⵜ, ⵓⵍⴰ ⵉⵙⵓⵍⵏ ⴳⵏⴰⵏ
ⴰⴷ ⴰⴽⴽⵯ ⴳⵉⵏ ⴰⵎ ⵉⵍⴷⵊⵉⴳⵏ
ⴳ ⵓⴱⵃⵉⵔ ⵏ ⵜⵓⴷⵔⵜ ⴼⵙⵓⵏ
ⵔⵉⵖ, ⵔⵉⵖ, ⵔⵉⵖ, ⵔⵉⵖ, ⵔⵉⵖ, ⵔⵉⵖ, ⵔⵉⵖ
ⴰⴼⵔⵉⵡⵏ, ⴰⴷ ⵖⵓⵔⵉ ⵉⵍⵉⵏ. »

ⵄⵓⵎⴰⵕ ⵟⵟⴰⵡⵚ (ⵓⵜ ⴰ ⴰⵏⵥⴰⵕ, 1996)

ⴰ ⴰⵙⵎⵓⵏ ⵏ ⵜⵓⴷⵔⵜ ⵉⵏⵓ

ⴰⵏⵣⵡⵉ, ⴰ ⴰⵙⵎⵓⵏ ⵏ ⵜⵓⴷⵔⵜ ⵉⵏⵓ !
ⵉⵖ ⵜⵍⵍⴰ ⵜⴰⴼⵓⴽⵜ ⴷ ⵓⵣⵡⵓ,

ⵉⴽⵛⵎ ⵜⵉⵏⵣⴰⵔ ⵉⵏⵓ, ⴰⴹⵓ ⵏ ⵉⴽⴰⵍⵏ.

ⴰⵏⵣⵡⵉ, ⴰ ⴰⵙⵎⵓⵏ ⵏ ⵜⵓⴷⵔⵜ ⵉⵏⵓ !
ⵉⵖ ⵉⵍⵍⴰ ⵓⴷⴼⵍ ⴷ ⵉⴳⵏⵡⴰⵏ ⵉⴱⵔⴽⴰⵏⵏ,
ⵙⵙⵔⵖⵖ ⵉⴼⴰⵙⵙⵏ ⵉⵏⵓ ⵖ ⵜⴰⵎⴰ ⵏ ⵉⵏⴽⴰⵏ ⵉⵏⵓ.
ⵉⵖ ⵙⴰⵡⵍⵏ ⵢⵉⴳⴳⵉⴳⵏ, ⵓⵜⵏ ⵡⵓⵙⵎⴰⵏ,
ⵃⴱⵓⵖ ⵉⵅⴼ ⵉⵏⵓ ⴷⴷⴰⵡ ⵏ ⵜⵉⵙⵉ ⵉⵏⵓ.

ⴰⵏⵣⵡⵉ, ⴰ ⴰⵙⵎⵓⵏ ⵏ ⵜⵓⴷⵔⵜ ⵉⵏⵓ !
ⵉⵖ ⵜⵏⴽⵔ ⵜⵙⵍⵉⵜ ⵏ ⵓⵏⵥⴰⵕ, ⵜⵕⵥⵎ ⵉ ⵡⴰⵣⵣⴰⵔ,
ⴼⴼⵖⵖ ⵙ ⵜⴰⵣⵣⵍⴰ, ⵕⵥⵎⵖ ⵉⴼⴰⵙⵙⵏ.
ⵉⵖ ⴰⵔ ⵜⵟⵟⵚⵚⴰ ⵜⴰⴼⵓⴽⵜ, ⵉⵃⵓⵛ ⵓⵏⵥⴰⵕ,
ⴳⵖ ⴰⵏⴱⴳⵉ ⵖ ⵜⵎⵖⵔⴰ ⵏ ⵡⵓⵛⵛⵏ.

ⵍⵎⵖⵔⵉⴱ

ⵍⵎⵖⵔⵉⴱ ⴰ ⵜⴰⵎⴰⵣⵉⵔⵜ ⵓⵔ ⵉⵍⵉⵏ ⴰⵏⴰⵡ

ⴰⵢⵍⵍⵉ ⵜⵙⵎⵖⵉⵜ ⴰ ⵖ ⴰ ⵏⵛⵜⵜⴰ ⵜⵉⵔⴰⵎ ⵏⵏⵖ

ⴰⵎⴰⵏ ⵏⵏⴽ ⴰⴷ ⵙⵙⴰⵖ ⵉⵖ ⵃⴰⵡⵍⵏ ⵉⵔⴰⴼⴰⵏ
ⴰⵙⵙ ⵏⵏⴰ ⵖ ⵏⵎⵎⵓⵜ ⵏⴷⵍ ⵙ ⵡⴰⴽⴰⵍ ⵏⵏⴽ ⵏⵙⵙⵓ ⵜ

ⵏⵙⵙⵏ ⴳⵉⴽⴽ ⵉⴳⵏⵏⴰ ⴷ ⵓⵏⵥⴰⵕ ⵓⵍⴰ ⴰⴽⴰⵍ
ⵏⵙⵙⵏ ⴳⵉⴽⴽ ⴰⵊⴷⴷⵉⴳ ⵏⵙⵙⵏ ⴰⵢⵢⵓⵔ ⵉⵖ ⵉⵍⵓⵍ
ⵜⴰⴼⵓⴽⵜ ⵉⵖ ⴷ ⵜⵓⴳⴳⴰ ⴽⵉⵢⵢ ⴰ ⵖ ⵜⵜ ⵉⵎⵎⴰⵍⴰⵏ
ⴰⵙⵙ ⵏⵏⴰ ⴷ ⵢⵓⴽⵉ ⵡⴰⴷⴰ ⵉⵔⴰⵏ ⴰⴷ ⵉⵢⵉ ⴽ ⴰⴽⵯⵔⵏ
ⵉⴷⴰⵎⵎⵏ ⵉⵏⵓ ⵔⴰⴷ ⵉⵙⵙⵏ ⵏⵙⵙⵓ ⴰⴽⴰⵍ ⵏⵏⴽ

ⵎⵓⵃⵎⵎⴰⴷ ⵎⵙⵜⴰⵡⵉ
ⴰⵙⴰⵢⵙ, 1988, ⵜⴰⵙⵏⴰ : 29.

ⵙⵖⵉⵖ, ⵔⵉⵖ

ⵙⵖⵉⵖ ⴰⴷⵍⵉⵙ ⵔⵉⵖ ⴰⴷ ⵙⵙⵏⵖ ⴰⵡⴰⵍ
ⵙⵖⵉⵖ ⴰⵍⵓⴳ ⵔⵉⵖ ⴰⴷ ⴰⵔⴰⵖ ⵉⵣⵍⴰⵏ
ⵙⵖⵉⵖ ⵉⴽⵯⵍⴰⵏ ⵔⵉⵖ ⴰⴷ ⴽⵍⵓⵖ ⴰⵢⵍⴰⵍ
ⵙⵖⵉⵖ ⴰⵏⴳⵎⵉⵔⵙ ⵔⵉⵖ ⴰⴷ ⵙⴽⵔⵖ ⵉⵜⵔⴰⵏ
ⵙⵖⵉⵖ ⴰⵛⵛⴽⴰⵔ ⵔⵉⵖ ⴰⴷ ⵙⵎⵓⵏⵖ ⵉⵎⴰⵙⵙⵏ

ⵜⵉⵣⵍⵉⵜ ⵏ ⵉⵙⴽⴽⵉⵍⵏ

ⵔⴰⵏ ⴰⴷ ⵙⴽⵔⵏ ⵉⵣⵍⴰⵏ
ⵜⵏⵏⴰ ⴰⵙⵏ ⴷ « ⵢⴰⵜ » :
ⵜⵉⵉⵉⵉⵉⵉⵉⵉⵉⵉⵉⵉⵉⵉⵉⵉⵉ
ⵢⵉⵏⵉ ⴰⵙⵏ ⴷ « ⵢⴰⴼ » :
ⴼⵉⵉⵉⵉⵉⵉⵉⵉⵉⵉⵉⵉⵉⵉⵉⵉⵉⵉ
ⵢⵉⵏⵉ ⴰⵙⵏ ⴷ « ⵢⴰⵏ » :
ⵏⴰⴰⴰⴰⴰⴰⴰⴰⴰⴰⴰⴰⴰⴰⴰⴰⴰⴰⴰⴰⴰⴰⴰⴰⴰⴰ
ⵉⵙⵍⵍⴰ « ⵢⴰⵖ » ⵉ ⵎⴰⴷ ⵏⵏⴰⵏ
ⵢⵉⵏⵉ ⴰⵙⵏ ⴷ ⵓⵍⴰ ⵏⵜⵜⴰⵏ

ⴰⴷ ⵙⵉⵙ ⵏⵙⵎⴷ ⵉⵣⵍⴰⵏ
ⵉⴹⴼⴰⵕ « ⵉⵢⵉ » « ⵢⴰⵜ », ⵜⵉ ⴰⵢⴰⵏⵏ
ⵏⴽⴽ ⵔⴰⴷ ⵙⵎⴷⵖ ⵜⵉⵣⵍⵉⵜ
ⴰⴷ ⵏⵙⴽⵔ ⵜⴰⴳⵓⵔⵉ ⵏ ⵜⵎⴰⴳⵉⵜ
ⵏⵙⵙⵓⴼⵖ ⴷ ⵉⵙⴽⴽⵉⵍⵏ ⵏ ⵜⵎⴰⵣⵉⵖⵜ
ⵉⵏⴰⴳⴰⵏ ⵏ ⵉⵎⵣⵔⵓⵢⵏ ⵏⵏⴰⵖ
ⵉⵙⴼⵓⵍⴽⴰⵢⵏ ⵏ ⵜⴽⵯⴹⵉⴼⵉⵏ ⵏⵏⴰⵖ
ⵜⵉⴼⴰⵡⵉⵏ ⵏ ⵉⴷⵍⵉⵙⵏ ⵏⵏⴰⵖ

ⵜⴰⵔⴳⴰⵏⵜ

ⴽⵙⴰⵏ ⴳⵉⴽ ⴰⵣⵎⵣ
ⵉⵣⵎⴰⵣ ⴰ ⵙⵓⵙ
ⴰⵣⵏⵏ ⴰⴽ ⴷ ⵜⴰⵏⵉⵔⵉⵏ,
ⴰⵡⵉⵏⵜ ⴷ ⵜⴰⵙⵎⵖⵓⵔⵜ
ⵜⴰⵏⵉⵔⵉⵏ ⴷⴰ ⵉⵖⵎⴰⵏ

ⴰⵔⴰ ⵔⵔⴰⴳ ⴰ ⵉⵎⵎⵉ
ⴰⵔⴰ ⵙⴼⵉⵡⵉⵛ
ⴰⵔⴰ ⴰⵣⵏⴰⵜ ⴰ ⴱⴰⴱⴰ
ⴰⵎⴽⵙⴰ;
ⴰⴷ ⴰⵖ ⴷ ⴰⵡⵉⵏ ⴰⴱⵍⵥⵉⵥ
ⵎⵎⴰⵙⵙⵏ ⵉⵣⵔⴳⴰⵏ
ⵉⵏⴳⵉ ⵓⵎⵍⵓ
ⵉⵍⵉⵏ ⵖ ⵓⵔⵓⴽⵓ
ⵜⵓⵎⵔⵜ ⵏ ⵓⵏⴱⴳⵉ
ⵉⵖ ⴰⵖ ⴷ ⵍⴽⵎⵏ
ⵜⴰⵣⴳⵯⵎⵎⵉⵜ ⵉ ⵉⵖⵡⵉ

ⵉⵖ ⵉⵎⵎⴰⵙⵙ ⵓⵙⵎⵎⵉⴹ
ⵉⴹⵕ ⵓⴷⴼⵍ
ⴰⵙⵉⵖ ⴷ ⴰⴳⴳⵯⵔⵏ
ⵉⵣⴹⴰ, ⵢⴰⴼⵓⴼ
ⵏⵙⵍⵉ ⴷ ⵖ ⵜⴰⴷⴷⴰⵔⵜ
ⵉⵎⵉⴽⴽ ⵏ ⵓⵙⴰⴼⴰⵔ
ⵉⵎⵎⵔⴽⵙ ⴷ ⵡⴰⵔⴳⴰⵏ,
ⴰ ⵏⵛⵛ ⵜⵓⵎⵎⵉⵜ.

ⴷ ⵢⴰⵜ ⴰⵔ ⵙⵏⴰⵜ,
ⴰⵙⴽⵍⵓ ⵏⵏⵎ
ⵓⵔ ⵙⴰⵔ ⵜ ⵜⵜⵓⵖ
ⵏⵜⵜⴰⵏ ⴰⴷ ⴰⵖ ⵉⵎⵍⴰⵏ
ⵜⴰⵡⵏⵣⴰ ⵍⵍⵉ ⴷ ⵏⵎⵓⵏ

ⵎⵓⵃⵎⵎⴰⴷ ⵡⴰⴳⵔⴰⵔ
ⵜⵉⵏⵉⵜⵉⵏ

ⴰⵙⵉⵏⴰⴳ ⴰⴳⵍⴷⴰⵏ ⵏ ⵜⵓⵙⵙⵏⴰ ⵜⴰⵎⴰⵣⵉⵜ, 2004

ⵜⴰⵣⵣⵡⵉⵜ
   

ⵜⴰⵣⵣⵡⵉⵜ, ⵏⵔⴰ ⵏⵉⴽⴽ ⴷⵉⵎ ⴰⴷ ⵏⵎⵓⵏ
ⴰⴷ ⵏⴽⴽⵔ ⵣⵉⴽⴽ ⵖ ⵓⵣⵓⵣⵡⵓ
ⵏⴰⵙⵉ ⴷ ⴰⵊⵊⵉⴳ ⵓⵎⵍⵉⵍ ⵏⵥⴹ ⵉⵜ
ⵏⵙⴽⵔ ⵜⴰⵎⵎⵏⵜ ⵉⵛⵡⴰⵏ ⵏⵀⴷⵓ ⵜⵜ
ⵏⵙⵙⵉⵎⵉⵎ ⵉⵙⵙ ⵉⵍⵙ ⵏ ⴽⵔⴰ ⵉⴳⴰⵏ ⵢⴰⵏ
ⵣⵓⵏ ⴷ ⴰⵙⴰⴼⴰⵔ ⵉⵊⵉⵊⵊⵉⵏ ⵎⵉⴷⴷⵏ

ⵜⵉⵔⵔⴰ : ⵎⵓⵃⵎⵎⴰⴷ ⵎⵙⵜⴰⵡⵉ
ⴰⵎⴰⵔⴳ : ⵄⵎⵎⵓⵕⵉ ⵎⴱⴰⵕⴽ

ⴰⵜⴱⵉⵔ ⵓⵎⵍⵉⵍ

ⴰⵜⴱⵓⵔ ⵓⵎⵍⵉⵍ, ⵏⵔⴰ ⴰⴷ ⵏⵎⵓⵏ ⵙ ⴷⴰⵔⵓⵏ
ⵉⵖ ⵉⵢⵉ ⵜⵔⵉⵜ, ⵏⵔⴰ ⴱⴷⴷⴰ ⴰ ⵏⴳ ⵡⵉⵏⵏⵓⵏ
ⴰ ⵏⵎⵓⵏ, ⴰ ⵏⵥⵕ ⵡⴰⵍⵍⵉ ⵏⵔⴰ ⵖ ⴷⴷⵓⵏⵉⵜ
ⵉⵇⵇⴰⵏ ⴰⵖ ⴷ ⵓⵙⵎⵓⵏ, ⵍⵅⵢⴰⵔ ⴷ ⴽⵢⵢⵉⵏ
ⵎⴰⴷ ⵉⵢⵉ ⵉⵎⵍⴰⵏ ⵉⵙ ⵉⵊⵍⴰ ⵓⵜⴱⵉⵔ
ⵉⴳⴰ ⵡⴰⵃⴷⴰⵜ ⵓⵔ ⵉⵎⵓⵏ ⴷ ⵢⴰⵏ
ⴰ ⵅⵓⵢⴰ ⴰⵜⴱⵉⵔ ⵏⵉⵖ ⴰⵃⴱⵉⴱ ⵏ ⵢⴰⵏ
ⵉⵖ ⵉⵔⴰ ⴰ ⵜ ⵜⵕⴱⴱⵓⵜ ⴰ ⴱⴷⴷⴰ ⵉⴳ ⵡⵉⵏⵏⵓⵏ
ⵏⴽⴽ ⵏⵏⵉⵖ ⵢⵓⴼ ⴰ ⵜⵏ ⵉⴹⴰⵍⴱ ⵢⴰⵏ
ⵉ ⵡⴰⵍⵍⵉ ⵜ ⵢⵓⵔⵓⵏ ⵏⵖ ⵜⵏ ⵕⴱⴱⴰⵏ
ⵉⵎⵎⴰ ⴰⵅⵍⴰⵡⵉⵢ ⵓⵔ ⵙⴰⵔ ⴳⴳⴰⵡⵔⵏ
ⵎⵍⴰⴷ ⵍⵀⵡⴰ ⵏⵏⵙ ⵉⵙ ⵉⵔⴰ ⴰⴷ ⵊⵍⵓⵏ.

ⴰⵎⴰⵔⴳ ⴰⵇⴱⵓⵔ, ⵉⵏⵏⴰ ⵜ ⵕⵕⴰⵢⵚ ⵍⵃⴰⵊⵊ ⴱⵍⵄⵉⴷ.

ⴰⴳⴰⴷⵉⵔ

ⵏⴽⴽⴰ ⴽⵓⵍⵍⵓ ⵜⵉⵎⵉⵣⴰⵔ ⵢⴰⵜ ⵟⵟⵕⴼ ⵏ ⵢⴰⵜ
ⴽⵓⵍⵍⵓ ⵎⴰⴷ ⴷ ⵏⴽⴽⴰ ⵙ ⵓⴹⴰⵕ, ⵏⴽⴽⴰ ⵜⵏ ⵙ ⵍⴼⵕⵃ
ⵣⵓⵏ ⴷ ⵍⵀⵏⴰ ⵏ ⵓⴳⴰⴷⵉⵔ ⵓⵔ ⵉⵍⵉ ⴰⵏⴰⵡ
ⵡⴰⵍⴰⵢⵏⵏⵉ ⵜⴰⵎⴰⵣⵉⵔⵜ, ⵎⵍⴰ ⵢⵓⴼⴰ ⵢⴰⵏ
ⴰⴷ ⴳⵉⵙ ⵉⵙⴽⵔ ⵜⴰⵎⴰⵣⵉⵔⵜ ⵏⵏⵙ, ⴰⵔⵓⵏ ⴰⵔⵔⴰⵡ
ⴰ ⵎⴰⵔ ⵉⴱⵏⴰⵏ ⴰⴳⴰⴷⵉⵔ ⵙ ⵉⵎⵛⴹ ⵏ ⵜⴰⵎⵎⵏⵜ
ⵉⴳ ⴰⵙⵏ ⵜⵉⴳⵊⴷⴰ ⵙ ⵓⵙⵖⵓⵔ ⵏⵏⴽ ⴰ ⵔⵔⴰⵃⴰⵏ
ⵉⴳ ⴰⵙ ⴰⴽⵯⴼⴰⴼ ⵙ ⵜⵉⴱⵉⵏⵚⵕⵜ, ⵜⵍⵓⵃ ⴰⵎⴰⵏ
ⵜⵉⴼⵍⵡⵉⵜ ⵜⵉⵏ ⵊⵊⴰⵊ, ⵍⵇⴼⵍ ⵡⵉⵏ ⵏⵏⵇⵇⵔⵜ
ⵜⴰⵙⴰⵔⵓⵜ ⵏ ⴷⴷⴰⵀⴰⴱ, ⵉⴼⵉⵍⵉ ⵡⵉⵏ ⵍⵎⵍⴼ
ⵓⴽⴰⵏ ⵉⴼⴽ ⴰⴽ ⴰ ⴱⴰⴱ ⵏ ⴹⵕⴰⴼⵜ ⵜⴰⵙⴰⵔⵓⵜ

ⴰⵎⴰⵔⴳ ⵏ ⵜⴰⵕⵕⴰⵢⵙⵜ ⵔⵇⵢⵢⴰ ⵜⴰⵍⴱⵏⵙⵉⵔⵜ, 1968.

ⴰⴳⴰⴷⵉⵔ ⵉⴼⴰⵡⵏ

ⴰⴳⴰⴷⵉⵔ ⵉⴼⴰⵡⵏ, ⵖⵉⴽⵍⵍⵉ ⴰⵎⴰⵏⴰⵔ
ⵉⴼⴰⵡ ⵖ ⵉⴳⵏⵡⴰⵏ, ⵉⴼⴰⵡ ⵉ ⵡⴰⴽⴰⵍ
ⵡⴰⵏⵏⴰ ⴷ ⴷⴰ ⵜⵎⴰⴳⴳⴰⵔⵜ ⵏⵜⵜⴰ ⴰ ⴼ ⵉⵙⴰⵡⵍ
ⴳⴰⵏ ⴰⵏⴳⵓⵔ ⵏ ⵜⵓⵎⵔⵜ ⵉⵙⵙⵏ ⵜⵏ ⴽⵓ ⵢⴰⵏ.

ⵣⵣⵉⵏ ⵏ ⵓⴳⴰⴷⵉⵔ ⵉⴼⴰⵡ, ⵉⴳⴰ ⵣⵓⵏ ⴷ ⴰⵢⵢⵓⵔ
ⵉⴼⴽⴰ ⵜⵉⴼⴰⵡⵜ ⵉ ⵡⴰⴽⴰⵍ, ⵉⴼⴽⴰ ⵜⵜ ⵉ ⵉⴳⵏⵡⴰⵏ
ⵉⵏⵏⴰ ⵖ ⵏⵏ ⵉⵍⵍⴰ ⵓⵎⴰⵍⵍⴰⵢ, ⴰⵔ ⵜ ⵉⴷ ⵉⵜⵜⵖⴰⵡⴰⵍ
ⵉⵖ ⵜ ⵉⵏⵏ ⵍⴽⵎⵏ ⵜⵉⵎⵉⵜⴰⵔ ⵏ ⵓⴼⵓⵍⴽⵉ ⴰⴷ ⵥⵕⵕⴰⵏ
ⵉⵙⵜⴰⵔⴰ ⴳⵉⵙ, ⵉⴼⵊⵊⵉⵊ ⵉⵕⵓⵃ ⴰⴷ ⵀⵏⵏⴰⵏ.

ⵀⴰ ⴷ ⵍⵓⴹⴰ, ⵀⴰ ⴷ ⵉⵎⵓⴷⴰⵍ, ⵉⵊⴷⴷⵉⴳⵏ ⴷ ⵡⴰⵎⴰⵏ
ⵍⴱⵃⵕ ⵏⵏⵙ ⵣⵓⵏ ⴷ ⵏⵏⵇⵇⵔⵜ, ⴰⵎⵍⴰⵍ ⵏⵏⵙ ⴳⴰⵏ ⵓⵔⵖ
ⴼⵓⵍⴽⵉⵏ ⵉⵎⵓⵔⴰⵏ, ⵉⵊⴰⵕⵉⴼⵏ ⵍⵍⵉ ⵄⵍⴰⵏⵉⵏ
ⴰⴼⵓⵍⴽⵉ ⵏ ⵜⵖⴰⵣⵓⵜ, ⴰⵣⵓⵣⵡⵓ ⴷ ⵜⴰⴹⴹⴰⵏⴳⵉⵡⵉⵏ

ⴰⴳⴰⴷⵉⵔ ⵉⴼⴰⵡⵏ, ⵖⵉⴽⵍⵍⵉ ⴰⵎⴰⵏⴰⵔ
ⵉⴼⴰⵡ ⵖ ⵉⴳⵏⵡⴰⵏ, ⵉⴼⴰⵡ ⵉ ⵡⴰⴽⴰⵍ
ⵡⴰⵏⵏⴰ ⴷ ⴷⴰ ⵜⵎⴰⴳⴳⴰⵔⵜ ⵏⵜⵜⴰ ⴰ ⴼ ⵉⵙⴰⵡⵍ
ⴳⴰⵏ ⴰⵏⴳⵓⵔ ⵏ ⵜⵓⵎⵔⵜ ⵉⵙⵙⵏ ⵜⵏ ⴽⵓ ⵢⴰⵏ.

ⵉⵎⵓⵣⵣⴰⵔ ⵏ ⵉⴷⴰ ⵓⵜⴰⵏⴰⵏ, ⵉⵡⵉⵏ ⴷ ⴰⵎⴰⵏ
ⴰⵥⵕⵓ ⵏⵏⵙ ⴳⴰⵏ ⴰⵙⴰⴼⴰⵔ, ⵉ ⴽⵉⴳⴰⵏ ⴷ ⵡⴰⵟⵟⴰⵏ.
ⵜⵉⵣⵏⵉⵜ, ⵜⴼⵕⵃ ⵙ ⵉⵎⴰⵣⵣⴰⵍⵏ, ⵜⵇⵇⵏ ⵜⴰⵏⴱⴰⵍⵉⵏ
ⵜⴰⴼⵔⴰⵡⵜ, ⵜⵙⵔⵙ ⵏⵏ ⵍⵍⵓⵣ ⵉⵎⵎⵉⵎⵏ ⴷ ⵡⴰⵜⴰⵢ
ⵜⴰⵣⵏⴰⵅⵜ, ⵜⴼⵕⵃ ⵙ ⵉⵏⴱⴳⵉⵡⵏ, ⵜⵙⵙⴰ ⵜⵉⴽⴹⵉⴼⵉⵏ

ⵉⵏⴰⵥⵓⵕⵏ ⵏ ⴰⵎⴰⵔⴳ ⴼⵉⵣⵢⵓⵏ
ⵜⴰⵇⴰⵕⵉⴹⵜ ⵜⵓⴷⴷⵉⵣⵜ « ⴰⴳⴰⴷⵉⵔ ⵉⴼⴰⵡⵏ » 2005.

ⴰⵢⵢⵉⵀ ⴰⵡⴰ ⴰ ⴰⵜⴱⵉⵔ

ⵎⴰ ⵔⴰⴷ ⵜⵙⴽⵔⵜ ⵉ ⵓⵚⵉⵢⵢⴰⴹ
ⵖⴰⵔ ⵉⵎⵓⵜⵔ ⴽⵯⵏ
ⴰⵔ ⵉⴽⵍⵍⴰ ⵖ ⵓⴷⵔⴰⵔ
ⴰⵔ ⵉⵏⵙⵙⴰ ⵖ ⵓⴷⵔⴰⵔ
ⴰⵛⴽⵓ ⴽⵢⵢⵉ ⴰ ⴼ ⵉⵎⴷⵉ
ⵜⵍⵍⴰ ⴳⵉⵜⵉ ⵜⵓⵡⴷⴰ
ⵏ ⵕⵕⵚⴰⵚ ⵍⵍⵉ ⴷⴰⵔⵙ
ⵔⴰⴷ ⴽ ⵢⵓⵜ, ⵣⵍⵓⵣⵣⵓⵏ ⴽ
ⴰⵢⵢⵉⵀ ⴰⵡⴰ ⴰ ⴰⴳⵯⵍⵉⴼ
ⵎⴰ ⵔⴰⴷ ⵜⵙⴽⵔⵜ
ⵉⵣⵣⵏⵣⴰ ⴽ ⴱⴰⴱ ⵏ ⵜⴰⴷⴷⴰⵔⵜ
ⵓⵔⵜⴰ ⵜⵙⵙⵏ ⵜⴰⵣⵣⵡⵉⵜ
ⵉⵙ ⵜⵏⵣⵉⵜ ⴰ ⴰⴳⵯⵍⵉⴼ
ⴰⵔ ⵜⴰⵍⵍⴰ ⵜⴰⴷⴷⴰⵔⵜ.

ⴰⵎⴰⵔⴳ ⵏ ⵕⵕⴰⵢⵙ ⴱⵉⵣⵎⴰⵡⵏ, 1975

ⵎⴰⵏⵣⴰ ⴽ ⵉⵏⵏ ?

ⵎⴰⵏⵣⴰ ⵜⵉⵣⵣⵍⴰ ⵏⵏⵓⵏ
ⵎⴰⵏⵣⴰ ⵉⵣⵎⴰⵣ ⵍⵍⵉ ⵣⵔⵉⵏⵉⵏ
ⴰⴼⵓⵍⴽⵉ ⵎⴰⵏⵣⴰ ⵜ ⵉⵏⵏ ?

ⵎⴰⵏⵣⴰ ⴽ ⵉⵏⵏ ⴰ ⴰⵎⴽⵔⴰⵣ
ⵜⴰⴳⵯⵎⴰⵜ ⵉⵏⵓ ⵎⴰⵏⵣⴰ ⴽ ⵉⵏⵏ
ⵎⴰⵏⵣⴰ ⵜⵉⵙⵔⴼⵉⵏ ⵏ ⵜⵎⵥⵉⵏ ?
ⵉⵅⴰⴱⴰⵏ ⵏ ⵡⵓⴷⵉ ⴷ ⵜⴰⵎⵎⵏⵜ
ⵎⴰⵏⵣⴰ ⵉⵣⵏⴽⵯⴰⴹ ⵖ ⵜⴰⴳⴰⵏⵉⵏ
ⵎⴰⵏⵣⴰ ⴰⴳⵯⴷⴰⵍ ⵏ ⵣⵣⵏⴱⵓⵃ ⴷ ⵍⵍⵉⵎ
ⵎⴰⵏⵣⴰ ⴽ ⵉⵏⵏ ⴰ ⴰⵎⴽⵔⴰⵣ
ⵜⵉⵣⵣⵍⴰ ⵏ ⵓⴼⵓⵍⴽⵉ, ⵎⴰⵏⵣⴰ ⵜⵜ ⵉⵏⵏ ?

ⵍⵃⵓⵙⵉⵏ ⴰⵊⴳⵓⵏ
ⵜⵉⵣⵍⴼⵉⵏ ⵏ ⵓⵍⵉⵍⵉ, 

ⴰⵍ ⴰⵇⵍⴰⵎ, ⴰⴳⴰⴷⵉⵔ, 2007, ⵜⴰⵙⵏⴰ : 14.





asgbr n tzlatin

 ⵉⵣⵍⵉ  ⴰⵣⵡⵍ ⵜⴰⵙⵏⴰ
 1 ⵙⵏⴷ ⵃⵃⵓ !   8
 2 ⵉⵔⵣⴼ ⴷ ⵖⴰⵔⵏⵖ ⵓⵎⵡⴰⵏ !  9
 3 ⴰⴼⵜⵉⵙ   10
 4 ⵜⴰⵎⵓⵏⵉⵜ   11
 5 ⵜⵓⵜⵍⴰⵢⵜ ⵉⵏⵓ   12
 6 ⵜⴰⵙⵍⵉⵜ ⵏ ⵓⵏⵥⴰⵕ  13
 7 ⴰⴷ ⵙⵙⵓⵏⵖⵖ   14
 8 ⵜⴰⵎⵓⵔⵜ ⵏ ⵜⵛⵓⵏⵉ  15
 9 ⵜⴰⵎⵎⵓⵔⵜ ⵉⵏⵓ   16
 10 ⵍⵃⵓⵙⵉⵎⴰ   17
 11 ⴰⴷ ⴰⵔⵉⵖ ⴳ ⵓⵥⵕⵓ 18-19
 12 ⵏⵛⵏⵉⵏ ⴷ ⵜⵎⵥⴰ   20
 13 ⴰⵢⵓⵔ, ⴰⵢⵓⵔ !   21
 14 ⴰⵛⵏⵢⴰⵍ ⵏ ⵍⵎⵖⵔⵉⴱ  24

